
 ‘दादा भगवान’ कौन ?


 जून 1958 की एक संध्या का करीब छ: बजे का समय, भीड़ से भरा सूरत शहर का रेल्वे स्टेशन, प्लेटफार्म नं. 3 की बेंच पर बैठे श्री अंबालाल मूलजीभाई पटेल रूपी देहमंदिर में कुदरती रूप से, अक्रम रूप में, कई जन्मों से व्यक्त होने के लिए आतुर ‘दादा भगवान’ पूर्ण रूप से प्रकट हुए और कुदरत ने सर्जित किया अध्यात्म का अद्भुत आश्चर्य। एक घंटे में उन्हें विश्वदर्शन हुआ। ‘मैं कौन? भगवान कौन? जगत् कौन चलाता है? कर्म क्या? मुक्ति क्या?’ इत्यादि जगत् के सारे आध्यात्मिक प्रश्नों के संपूर्ण रहस्य प्रकट हुए। इस तरह कुदरत ने विश्व के सम्मुख एक अद्वितीय पूर्ण दर्शन प्रस्तुत किया और उसके माध्यम बने श्री अंबालाल मूलजी भाई पटेल, गुजरात के चरोतर क्षेत्र के भादरण गाँव के पाटीदार, कॉन्ट्रैक्ट का व्यवसाय करनेवाले, फिर भी पूर्णतया वीतराग पुरुष!


‘व्यापार में धर्म होना चाहिए, धर्म में व्यापार नहीं’, इस सिद्धांत से उन्होंने पूरा जीवन बिताया। जीवन में कभी भी उन्होंने किसीके पास से पैसा नहीं लिया बल्कि अपनी कमाई से भक्तों को यात्रा करवाते थे।


उन्हें प्राप्ति हुई, उसी प्रकार केवल दो ही घंटों में अन्य मुमुक्षुजनों को भी वे आत्मज्ञान की प्राप्ति करवाते थे, उनके अद्भुत सिद्ध हुए ज्ञानप्रयोग से। उसे अक्रम मार्ग कहा। अक्रम, अर्थात् बिना क्रम के, और क्रम अर्थात् सीढ़ी दर सीढ़ी, क्रमानुसार ऊपर चढऩा। अक्रम अर्थात् लिफ्ट मार्ग, शॉर्ट कट।


वे स्वयं प्रत्येक को ‘दादा भगवान कौन?’ का रहस्य बताते हुए कहते थे कि ‘‘यह जो आपको दिखते हैं वे दादा भगवान नहीं हैं, वे तो ‘ए.एम.पटेल’ हैं। हम ज्ञानीपुरुष हैं और भीतर प्रकट हुए हैं, वे ‘दादा भगवान’ हैं। दादा भगवान तो चौदह लोक के नाथ हैं। वे आप में भी हैं, सभी में हैं। आपमें अव्यक्त रूप में रहे हुए हैं और ‘यहाँ’ हमारे भीतर संपूर्ण रूप से व्यक्त हुए हैं। दादा भगवान को मैं भी नमस्कार करता हूँ।’’



निवेदन


ज्ञानी पुरुष संपूज्य दादा भगवान के श्रीमुख से अध्यात्म तथा व्यवहारज्ञान से संबंधित जो वाणी निकली, उसको रिकॉर्ड करके, संकलन तथा संपादन करके पुस्तकों के रूप में प्रकाशित किया जाता है। विभिन्न विषयों पर निकली सरस्वती का अद्भुत संकलन इस पुस्तक में हुआ है, जो नए पाठकों के लिए वरदान रूप साबित होगा।


प्रस्तुत अनुवाद में यह विशेष ध्यान रखा गया है कि वाचक को दादाजी की ही वाणी सुनी जा रही है, ऐसा अनुभव हो, जिसके कारण शायद कुछ जगहों पर अनुवाद की वाक्य रचना हिन्दी व्याकरण के अनुसार त्रुटिपूर्ण लग सकती है, लेकिन यहाँ पर आशय को समझकर पढ़ा जाए तो अधिक लाभकारी होगा।


प्रस्तुत पुस्तक में कई जगहों पर कोष्ठक में दर्शाए गए शब्द या वाक्य परम पूज्य दादाश्री द्वारा बोले गए वाक्यों को अधिक स्पष्टतापूर्वक समझाने के लिए लिखे गए हैं। जबकि कुछ जगहों पर अंग्रेजी शब्दों के हिन्दी अर्थ के रूप में रखे गए हैं। दादाश्री के श्रीमुख से निकले कुछ गुजराती शब्द ज्यों के त्यों इटालिक्स में रखे गए हैं, क्योंकि उन शब्दों के लिए हिन्दी में ऐसा कोई शब्द नहीं है, जो उसका पूर्ण अर्थ दे सके। हालांकि उन शब्दों के समानार्थी शब्द अर्थ के रूप में, कोष्ठक में और पुस्तक के अंत में भी दिए गए हैं।


ज्ञानी की वाणी को हिन्दी भाषा में यथार्थ रूप से अनुवादित करने का प्रयत्न किया गया है किन्तु दादाश्री के आत्मज्ञान का सही आशय, ज्यों का त्यों तो, आपको गुजराती भाषा में ही अवगत होगा। जिन्हें ज्ञान की गहराई में जाना हो, ज्ञान का सही मर्म समझना हो, वह इस हेतु गुजराती भाषा सीखें, ऐसा हमारा अनुरोध है।


अनुवाद से संबंधित कमियों के लिए आपसे क्षमाप्रार्थी हैं।


आत्मज्ञान प्राप्ति की प्रत्यक्ष लिंक


‘मैं तो कुछ लोगों को अपने हाथों सिद्धि प्रदान करने वाला हूँ। बाद में अनुगामी चाहिए या नहीं चाहिए? बाद में लोगों को मार्ग तो चाहिए न?’


 - दादाश्री


परम पूज्य दादाश्री गाँव-गाँव, देश-विदेश परिभ्रमण करके मुमुक्षुजनों को सत्संग और आत्मज्ञान की प्राप्ति करवाते थे। आप श्री ने अपने जीवनकाल में ही पूज्य डॉ. नीरू बहन अमीन (नीरू माँ) को आत्मज्ञान प्राप्त करवाने की ज्ञानसिद्धि प्रदान की थी। दादाश्री के देहविलय पश्चात् नीरू माँ उसी प्रकार मुमुक्षुजनों को सत्संग और आत्मज्ञान की प्राप्ति, निमित्त भाव से करवा रही थीं। पूज्य दीपक भाई देसाई को दादाश्री ने सत्संग करने की सिद्धि प्रदान की थी। नीरू माँ की उपस्थिति में ही उनके आशीर्वाद से पूज्य दीपक भाई देश-विदेश में कई जगहों पर जाकर मुमुक्षुओं को आत्मज्ञान करवा रहे थे, जो नीरू माँ के देहविलय पश्चात् आज भी जारी है। इस आत्मज्ञान प्राप्ति के बाद हज़ारों मुमुक्षु संसार में रहते हुए, ज़िम्मेदारियाँ निभाते हुए भी मुक्त रहकर आत्मरमणता का अनुभव करते हैं।


ग्रंथ में मुद्रित वाणी मोक्षार्थी को मार्गदर्शन में अत्यंत उपयोगी सिद्ध होगी, लेकिन मोक्षप्राप्ति हेतु आत्मज्ञान प्राप्त करना ज़रूरी है। अक्रम मार्ग के द्वारा आत्मज्ञान की प्राप्ति का मार्ग आज भी खुला है। जैसे प्रज्वलित दीपक ही दूसरा दीपक प्रज्वलित कर सकता है, उसी प्रकार प्रत्यक्ष आत्मज्ञानी से आत्मज्ञान प्राप्त करके ही स्वयं का आत्मा जागृत हो सकता है।



संपादकीय


सुबह से लेकर शाम तक घर में, व्यवहार में या बाहर, लोगों के मुँह से ऐसा सुनने को मिलता ही रहता है कि हम ऐसा नहीं करना चाहते हैं फिर भी ऐसा हो जाता है। ऐसा करना चाहते हैं मगर ऐसा नहीं होता। भावना प्रबल है, करने का पक्का निश्चय है, प्रयत्न भी करते हैं, फिर भी नहीं होता है।


सभी धर्मोपदेशकों की साधकों के लिए हमेशा यह शिकायत रहती है कि हम जो कहते हैं, उसको आप आत्मसात् नहीं करते हैं। श्रोता भी हताश होकर उलझन में रहते हैं कि धर्म संबंधी इतना कुछ करने पर भी वर्तन में क्यों नहीं आता? इसका रहस्य क्या है? कहाँ रुकावट है? किस प्रकार इस भूल का निवारण हो सकता है?


परम पूज्य दादाश्री ने इस काल के मनुष्यों की कैपेसिटी(क्षमता) को देखकर, उनकी योग्यतानुसार इसका हल नए ही अभिगम से, संपूर्ण वैज्ञानिक ढंग से प्रस्तुत किया है। पूज्य दादाश्री ने वैज्ञानिक तरीके से स्पष्टीकरण करते हुए कहा है कि वर्तन तो परिणाम है, इफेक्ट है और भाव वह कारण है, कॉज़ है। परिणाम में सीधे ही परिवर्तन नहीं लाया जा सकता है। वह भी उसकी वैज्ञानिक रीति के अनुसार ही लाया जा सकता है। कारण बदलने पर परिणाम अपने आप ही बदलकर आता है। कारण बदलने के लिए अब इस जन्म में नए सिरे से भाव बदलिए। उस भाव परिवर्तन के लिए पूज्य दादाश्री ने नौ कलमों के अनुसार भावना करना सिखाया है। सभी शास्त्र जो उपदेश करते हैं, फिर भी जिसका कोई परिणाम नहीं आता है, उसका सारांश नौ कलमों के द्वारा पूज्य दादाश्री ने जड़मूल से परिवर्तन की चाबी के रूप में दे दिया है। जिसका अनुसरण करके लाखों लोगों ने इस जीवन को तो सही मगर आने वाले जन्मों को भी सुधार लिया है। वास्तव में इस जन्म में बाहर से परिवर्तन नहीं होता है लेकिन इन नौ कलमों की भावना करने से भीतर में नए कारण हमेशा के लिए बदल जाते हैं और ज़बरदस्त अंतर शांति का अनुभव होता है। अन्य के दोषों को देखना बंद हो जाता है, जो परम शांति को प्राप्त करने का परम कारण बन जाता है। और उसमें भी कईओं ने तो पूर्व में नौ कलमों जैसी ही कुछ भावना की थी, जो आज के इस अनुसंधान में परिणमित होकर तुरंत ही वर्तमान वर्तन में चरितार्थ हो जाती है।


कोई भी सिद्धि प्राप्त करनी हो तो उसके लिए सिर्फ खुद के अंदर विद्यमान भगवान के पास से शक्तियाँ माँगते रहना चाहिए। जो निश्चित रूप से फल देंगी ही।


परम पूज्य दादाश्री अपने विषय में कहते हैं कि, ‘हमने इन नौ कलमों का आजीवन पालन किया है, यह तो पूँजी है। अर्र्थात् यह हमारा रोज़मर्रा का माल (अनुभव ज्ञान) है, जो अंत में मैंने पब्लिक का कल्याण हो इसलिए बाहर ज़ाहिर किया है। निरंतर कितने ही वर्षों से, चालीस-चालीस सालों से भीतर ये नौ कलमें प्रतिदिन चलती रही हैं, उन्हें मैंने पब्लिक के लिए ज़ाहिर किया है।’


कईं साधकों को यह मान्यता ²ढ़ हो जाती है कि मैं इन नौ कलमों जैसी सारी बातें जानता हूँ और मुझे ऐसा ही रहता है। मगर उनसे पूछे कि आपके द्वारा किसी को दु:ख होता है क्या? उनके घर के या नज़दीकी रिश्तेदारों से पूछने पर वे ‘हाँ’ कहते हैं। उसका अर्थ यही होता है कि यह सही जाना हुआ नहीं कहलाएगा। ऐसा समझा हुआ काम नहीं आता है। वहाँ तो ज्ञानी पुरुष ने अपने जीवन में जो सिद्ध किया हो, वही अनुभवगम्य वाणी के द्वारा प्रदान किया हो तभी क्रियाकारी होता है। अर्र्थात् वह भावना ज्ञानी पुरुष द्वारा दी गई डिज़ाइन (योजना) के अनुसार होनी चाहिए तभी काम देंगी और मोक्षमार्ग पर तेज़ी से प्रगति कराएँगी। और अंतत: ऐसा परिणाम आएगा कि खुद से किसी भी जीव को किंचित्मात्र भी दु:ख नहीं होगा, इतना ही नहीं लेकिन नौ कलमों की प्रतिदिन भावना करने पर कितने ही दोष धुल जाते हैं और मोक्षमार्ग पर आगे बढ़ पाते हैं।


- डॉ. नीरू बहन अमीन

  भावना से सुधरें जन्मोंजन्म


  (नौ कलमें - सार, सभी शास्त्रों का)

उससे टूटे अंतराय तमाम


मैं एक पुस्तक पढऩे के लिए देता हूँ। बड़ी पुस्तकें पढऩे के लिए नहीं देता, एक छोटी-सी आपके लिए! उसे पढऩा ज़रा, यों ही!


प्रश्नकर्ता : ठीक है।


दादाश्री : एक बार इसे पढ़ लो ना, पूरी पढ़ लो। यह दवाई दे रहा हूँ, यह पढऩे की दवाई है। यह नौ कलमें हैं, इन्हें सिर्फ पढऩा ही है, यह कुछ करने की दवाई नहीं है। बाकी आप जो करते हो, वह सब ठीक है लेकिन यह तो भावना करने की दवाई है, इसलिए यह जो दे रहे हैं, उसे पढ़ते रहना। इससे तमाम प्रकार के अंतराय टूट जाएँगे।


इसलिए पहले एक-दो मिनट ये नौ कलमें पढ़ लीजिए।


प्रश्नकर्ता : नौ कलमें...


१. हे दादा भगवान ! मुझे किसी भी देहधारी जीवात्मा का किंचित्मात्र भी अहम् न दुभे (ठेस न पहुँचे), न दुभाया जाए या दुभाने के प्रति अनुमोदना न की जाए, ऐसी परम शक्ति दीजिए।


मुझे किसी देहधारी जीवात्मा का किंचित्मात्र भी अहम् न दुभे, ऐसी स्याद्वाद वाणी, स्याद्वाद वर्तन और स्याद्वाद मनन करने की परम शक्ति दीजिए।

२. हे दादा भगवान ! मुझे किसी भी धर्म का किंचित्मात्र भी प्रमाण न दुभे, न दुभाया जाए या दुभाने के प्रति अनुमोदना न की जाए, ऐसी परम शक्ति दीजिए।


मुझे किसी भी धर्म का किंचित्मात्र भी प्रमाण न दुभाया जाए ऐसी स्याद्वाद वाणी, स्याद्वाद वर्तन और स्याद्वाद मनन करने की परम शक्ति दीजिए।


३. हे दादा भगवान ! मुझे किसी भी देहधारी उपदेशक, साधु, साध्वी या आचार्य का अवर्णवाद, अपराध, अविनय न करने की परम शक्ति दीजिए।


४. हे दादा भगवान ! मुझे किसी भी देहधारी जीवात्मा के प्रति किंचित्मात्र भी अभाव, तिरस्कार कभी भी न किया जाए, न करवाया जाए या कर्ता के प्रति अनुमोदना न की जाए, ऐसी परम शक्ति दीजिए।


५. हे दादा भगवान ! मुझे किसी भी देहधारी जीवात्मा के साथ कभी भी कठोर भाषा, तंतीली भाषा न बोली जाए, न बुलवाई जाए या बोलने के प्रति अनुमोदना न की जाए, ऐसी परम शक्ति दीजिए।


कोई कठोर भाषा, तंतीली भाषा बोले तो मुझे, मृदु-ऋजु भाषा बोलने की शक्ति दीजिए।


६. हे दादा भगवान ! मुझे किसी भी देहधारी जीवात्मा के प्रति, स्त्री, पुरुष या नपुंसक, कोई भी लिंगधारी हो, तो उसके संबंध में किंचित्मात्र भी विषय-विकार संबंधी दोष, इच्छाएँ, चेष्टाएँ या विचार संबंधी दोष न किए जाएँ, न करवाए जाएँ या कर्ता के प्रति अनुमोदना न की जाए, ऐसी परम शक्ति दीजिए।


मुझे निरंतर निर्विकार रहने की परम शक्ति दीजिए।


७. हे दादा भगवान ! मुझे किसी भी रस में लुब्धता न हो ऐसी शक्ति दीजिए।




(पृ.३)


समरसी आहार लेने की परम शक्ति दीजिए।


८. हे दादा भगवान ! मुझे किसी भी देहधारी जीवात्मा का प्रत्यक्ष अथवा परोक्ष, जीवित अथवा मृत, किसी का किंचित्मात्र भी अवर्णवाद, अपराध, अविनय न किया जाए, न करवाया जाए या कर्ता के प्रति अनुमोदना न की जाएँ, ऐसी परम शक्ति दीजिए।


९. हे दादा भगवान ! मुझे जगत् कल्याण करने का निमित्त बनने की परम शक्ति दीजिए, शक्ति दीजिए, शक्ति दीजिए।


(यह दिन में तीन बार पढऩा है।)


इतना आपको दादा भगवान से माँगते रहना है। यह प्रतिदिन यंत्रवत् पढऩे की चीज़ नहीं है, हृदय में रखने की चीज़ है। यह प्रतिदिन उपयोगपूर्वक भावना करने की चीज़ है। इतने पाठ में तमाम शास्त्रों का सार आ जाता है।


दादाश्री : सभी शब्द पढ़ लिए?


प्रश्नकर्ता : हाँ जी, सब अच्छी तरह पढ़ लिया।


अहम् नहीं दुभे...


प्रश्नकर्ता : १. ‘हे दादा भगवान ! मुझे किसी भी देहधारी जीवात्मा का किंचित्मात्र भी अहम् न दुभे (ठेस न पहुँचे), न दुभाया जाए या दुभाने के प्रति अनुमोदना न की जाए, ऐसी परम शक्ति दीजिए।


मुझे, किसी देहधारी जीवात्मा का किंचित्मात्र भी अहम् न दुभे, ऐसी स्याद्वाद वाणी, स्याद्वाद वर्तन और स्याद्वाद मनन करने की परम शक्ति दीजिए।’ इसे समझाइए।


दादाश्री : किसी का अहम् नहीं दुभे, इसलिए हम स्याद्वाद वाणी माँगते हैं। ऐसी वाणी आपको धीरे-धीरे उत्पन्न होगी। मैं जो 

वाणी बोलता हूँ न, वह मुझे यह भावना करने के फल स्वरूप ही प्राप्त हुई है।


प्रश्नकर्ता : लेकिन इसमें किसी के अहम् को ठेस नहीं पहुँचानी चाहिए, तो इसका अर्थ ऐसा तो नहीं है न कि किसी के अहम् का पोषण करें?


दादाश्री : नहीं। ऐसे अहम् का पोषण नहीं करना है। यह तो अहम् को ठेस नहीं पहुँचानी है, ऐसा होना चाहिए। मैं कहूँ कि काँच के गिलास मत फोड़ना, उसका अर्थ ऐसा नहीं है कि आप काँच के गिलास का ध्यान रखना। वे अपनी जगह सुरक्षित ही पड़े हैं। इसलिए फोड़ना मत। फिर वे तो सुरक्षित उनकी स्थिति में ही पड़े हैं। आप अपने निमित्त से मत फोड़ना। यदि वे फूट रहे हों तो आप अपने निमित्त से मत फोड़ना। और आपको सिर्फ यह भावना करनी है कि मुझे, किसी जीव को किंचित्मात्र दु:ख नहीं हो, उसका अहंकार भग्न नहीं हो, ऐसा रखना चाहिए। उसे उपकारी मानते हैं।


प्रश्नकर्ता : व्यापार में सामने वाले का अहम् नहीं दुभे ऐसा हमेशा नहीं रह पाता, किसी न किसी के अहम् को तो ठेस लग ही जाती है।


दादाश्री : उसे ‘अहम् दुभाना’ नहीं कहते। अहम् दुभाना यानी क्या कि वह बेचारा कुछ बोलना चाहे और हम कहें, ‘चुप बैठ, तू कुछ मत बोल।’ ऐसे उसके अहंकार को दुभाना नहीं चाहिए। और व्यापार में तो अहम् दुभाना यानी उसमें वास्तव में अहम् नहीं दुभता, भीतर मन दुभता है।


प्रश्नकर्ता : लेकिन अहम् तो कोई अच्छी वस्तु नहीं है, तो फिर उसे दुभाने में क्या हर्ज है?


दादाश्री : वह खुद ही अभी अहंकार स्वरूप है, इसलिए उसे 

नहीं दुभाना चाहिए। वह खुद ही है सब, वह जो कुछ भी करता है, उसमें मैं ही हूँ, ऐसा वह मानता है। इसलिए नहीं दुभाना चाहिए। इसलिए आप घर में भी किसी को नहीं डाँटना। किसी का अहंकार नहीं दुभे ऐसा रखना। किसी का भी अहंकार नहीं दुभाना चाहिए। लोगों का अहंकार दुभाने से वे आपसे जुदा हो जाते हैं, फिर कभी आपको नहीं मिलते। आपको किसी से ऐसा नहीं कहना चाहिए कि, ‘तू यूज़लेस (निकम्मा) है, तू ऐसा है, वैसा है।’ ऐसे किसी का मान भंग नहीं करना चाहिए। हाँ, डाँट सकते हैं, डाँटने में हर्ज नहीं है। कुछ भी हो लेकिन किसी का अहंकार नहीं दुभाना चाहिए। सिर पर चोट लगे उसमें हर्ज नहीं, लेकिन उसके अहंकार पर चोट नहीं लगनी चाहिए। किसी का अहंकार भग्न नहीं करना चाहिए।


कोई मज़दूर हो, उसका भी तिरस्कार नहीं करना। तिरस्कार से उसका अहम् दुभता है। हमें उसकी ज़रूरत नहीं हो तो उससे कहें कि ‘भैया, मुझे तेरा काम नहीं है’ और यदि उसका अहंकार दुभता नहीं हो तो पैसे देकर भी उसे काम से अलग कर देना। पैसे तो आ जाएँगे लेकिन उसका अहम् नहीं दुभाना चाहिए। वर्ना वह बैर बाँधेगा, ज़बरदस्त बैर बाँधेगा! हमारा कल्याण नहीं होने देगा, बीच में आएगा।


यह तो बहुत गहन बात है! अब इसके बावजूद किसी का अहंकार आपसे दुभाया गया हो तो यहाँ हमारे पास (इस कलम अनुसार) शक्ति माँगना। यानी जो हुआ उससे खुद का अभिप्राय अलग रखते हैं, इसलिए उसकी अधिक ज़िम्मेदारी नहीं रहती। क्योंकि अब उसका अभिप्राय अलग हो गया है। अहंकार दुभाने का जो ‘ओपिनियन’ (अभिप्राय) था, वह इस प्रकार माँग करने से उसका ‘ओपिनियन’ अलग हो गया।


प्रश्नकर्ता : अभिप्राय से अलग हो गया यानी क्या?


दादाश्री : ‘दादा भगवान’ तो समझ गए न कि इस बेचारे को 

अब किसी का अहम् दुभाने की इच्छा नहीं है। अपनी खुद की ऐसी इच्छा नहीं है फिर भी हो जाता है। जबकि जगत् के लोगों को इच्छा सहित हो जाता है। अर्थात् यह कलम बोलने से क्या होता है कि हमारा अभिप्राय अलग हो गया। इसलिए हम उनकी ओर से मुक्त हो गए।


अर्थात् यह शक्ति ही माँगनी है। आपको कुछ करना नहीं है, सिर्फ शक्ति ही माँगनी है। इसे अमल में नहीं लाना है।


प्रश्नकर्ता : शक्ति माँगने की बात ठीक है, लेकिन हमें ऐसा क्या करना चाहिए कि जिससे दूसरों का अहम् नहीं दुभे?


दादाश्री : नहीं, ऐसा कुछ नहीं करना है। इस कलम के अनुसार आपको सिर्फ बोलना है, बस! और कुछ करना नहीं है। अभी जो अहम् दुभाया जाता है वह फल (डिस्चार्ज में) आया हुआ है। अभी जो हुआ है वह तो ‘डिसाइडेड’ हो गया है, उसे रोका भी नहीं जा सकता। उसे बदलने जाना वह तो सिर्फ माथापच्ची है। लेकिन यह कलम बोलें तो फिर ज़िम्मेदारी ही नहीं रहती।


प्रश्नकर्ता : और यह बोलना वह सच्चे दिल से होना चाहिए।


दादाश्री : वह तो सच्चे दिल से ही सब करना चाहिए। और जो भी मनुष्य करता है न, वह गलत दिल से नहीं करता, सच्चे दिल से ही करता है। लेकिन इसमें खुद का अभिप्राय अलग हो गया। यह एक तरह का बहुत बड़ा विज्ञान है।


इसके अनुसार कुछ करना नहीं है, आपको तो ये नौ कलमें बोलना ही है। शक्ति ही माँगनी है कि ‘दादा भगवान, मुझे शक्ति दो। मुझे यह शक्ति चाहिए।’ इससे आपको शक्ति प्राप्त होगी और ज़िम्मेदारी मिट जाएगी। जबकि जगत् कौन सा ज्ञान सिखलाता है? ‘ऐसा मत करो’। लोग क्या कहते हैं कि अरे भाई, मुझे नहीं करना है फिर भी 

हो जाता है। इसलिए आपका ज्ञान हमें ‘फिट’ (अनुकूल) नहीं होता है। यह जो आप कहते हैं, इससे आगे का बंद नहीं होता और आज का रूकता नहीं, इसलिए दोनों ही बिगड़ते हैं। अर्थात् ‘फिट’ हो ऐसा होना चाहिए।


भाव प्रतिक्रमण, तत्क्षण ही


प्रश्नकर्ता : जब सामने वाले का अहंकार दुभाया, तब ऐसा होता है कि यह मेरा अहंकार बोला न?


दादाश्री : नहीं, ऐसा अर्थ करने की ज़रूरत नहीं है। अपनी जागृति क्या कहती है? यह हमारा मोक्षमार्ग यानी अंतर्मुखी मार्ग है। निरंतर अंदर की जागृति में ही रहना और सामने वाले का अहम् दुभाया हो तो तुरंत उसका प्रतिक्रमण कर लेना, यही आपका काम है। आप तो इतने सारे प्रतिक्रमण करते हैं उसमें एक ज़्यादा! हम से भी यदि कभी किसी का अहम् दुभाया गया हो, तो हम भी प्रतिक्रमण करते हैं।


इसलिए सुबह के समय में ऐसा बोलना कि, ‘मेरे मन-वचन-काया से किसी भी जीव को किंचित्मात्र भी दु:ख नहीं हो।’ ऐसा पाँच बार बोलकर घर से निकलना और फिर जो दु:ख हो तो वह आपकी इच्छा के विरुद्ध हुआ है, उसका शाम को प्रतिक्रमण कर लेना।


प्रतिक्रमण यानी क्या? दाग़ लगते ही तुरंत धो डालना। फिर कोई हर्ज नहीं है। फिर क्या झंझट? प्रतिक्रमण कौन नहीं करता? जिसे (अज्ञान रूपी) बेहोशी है, वे मनुष्य प्रतिक्रमण नहीं करते। बाकी मैंने जिनको ज्ञान प्रदान किया है, वे मनुष्य कैसे हो गए हैं? विचक्षण पुरुष हो गए हैं, प्रति क्षण सोचने वाले। बाईस तीर्थंकरों के अनुयायी विचक्षण थे। वे ‘शूट ऑन साइट’ ही प्रतिक्रमण करते थे। दोष हुआ कि तुरंत ही ‘शूट’! और आजकल के लोग ऐसा नहीं कर पाएँगे, इसलिए भगवान ने यह रायशी-देवशी (रात भर में हुए दोषों के लिए सुबह माफी माँगना - दिनभर में हुए दोषों के लिए रात को माफी माँगना), पाक्षिक और पर्युषण में संवत्सरी प्रतिक्रमण करना बताया है।

स्याद्वाद वाणी, वर्तन, मनन...


प्रश्नकर्ता : अब ‘किसी का भी अहम् न दुभे, ऐसी स्याद्वाद वाणी, स्याद्वाद वर्तन और स्याद्वाद मनन करने की परम शक्ति दीजिए।’ इसे ज़रा समझाइए।


दादाश्री : स्याद्वाद का अर्थ ये कि सब लोग किस भाव से, किस ‘व्यू पोइन्ट’ (दृष्टिकोण) से कहते हैं, हमें यह समझना चाहिए।


प्रश्नकर्ता : सामने वाले का ‘व्यू पोइन्ट’ समझना वह स्याद्वाद कहलाता है ?


दादाश्री : सामने वाले का ‘व्यू पोइन्ट’ समझना और उसके मुताबिक व्यवहार करना, उसका नाम स्याद्वाद। उसके ‘व्यू पोइन्ट’ को दु:ख नहीं पहुँचे ऐसा व्यवहार करना। चोर के ‘व्यू पोइन्ट’ को भी दु:ख नहीं हो उस तरह आप बोलें, उसका नाम स्याद्वाद!


हम जो बात करते हैं, वह मुस्लिम हो या पारसी हो, सभी को एक जैसी ही समझ में आती है। किसी का प्रमाण नहीं दुभता कि ‘पारसी ऐसे हैं या स्थानकवासी ऐसे हैं।’ ऐसा दु:ख नहीं होना चाहिए।


प्रश्नकर्ता : यहाँ पर कोई चोर बैठा हो, उसे हम कहें कि चोरी करना अच्छा नहीं है, तो उसका मन तो दुभेगा ही न?


दादाश्री : नहीं, ऐसा मत कहना। हमें उसे कहना चाहिए कि ‘चोरी करने का फल ऐसा आता है। तुझे ठीक लगे तो करना।’ ऐसा कह सकते हैं। अर्थात् बात सही तरीके से करनी चाहिए। तब वह सुनने को भी तैयार होगा। वर्ना तो वह बात को सुनेगा ही नहीं और 

उल्टे आपके शब्द व्यर्थ जाएँगे। अपना बोला हुआ व्यर्थ जाएगा और ऊपर से वह बैर बाँधेगा कि ‘बड़े आए नसीहत देने वाले!’ ऐसा नहीं होना चाहिए।


लोग कहते हैं कि चोरी करना गुनाह है। लेकिन चोर क्या समझता है कि चोरी करना मेरा धर्म है। हमारे पास कोई चोर को लेकर आए तो हम उसके कंधे पर हाथ रखकर अकेले में पूछेंगे कि ‘भाई, यह बिज़नेस (धंधा) तुझे अच्छा लगता है? तुझे पसंद है?’ फिर वह अपनी सब हक़ीकत बताएगा। हमारे पास उसे भय नहीं लगता। मनुष्य भय के कारण झूठ बोलता है। फिर उसे समझाएँ कि, ‘यह जो तू करता है उसकी ज़िम्मेदारी क्या आती है? उसका फल क्या है, यह तुझे मालूम है?’ और ‘तू चोरी करता है’ ऐसा तो हमारे मन में भी नहीं होता। यदि ऐसा हमारे मन में होता तो उसके ऊपर असर पड़ता। हर कोई अपने-अपने धर्म में है। किसी भी धर्म का प्रमाण नहीं दुभे, उसका नाम स्याद्वाद वाणी। स्याद्वाद वाणी संपूर्ण होती है। प्रत्येक की प्रकृति अलग-अलग होती है, फिर भी स्याद्वाद वाणी किसी की भी प्रकृति को हरकत नहीं करती।


प्रश्नकर्ता : स्याद्वाद मनन अर्थात् क्या?


दादाश्री : स्याद्वाद मनन अर्थात् विचारणा में, विचार करते समय भी किसी धर्म का प्रमाण नहीं दुभाना चाहिए। वर्तन में तो होना ही नहीं चाहिए लेकिन विचार में भी नहीं होना चाहिए। बाहर बोलें वह अलग लेकिन मन में भी ऐसे अच्छे विचार होने चाहिए कि सामने वाले का प्रमाण नहीं दुभे। क्योंकि मन में जो विचार आते हैं, वे सामने वाले को पहुँचते हैं। इसलिए तो इन लोगों के मुँह चढ़े हुए होते हैं। क्योंकि आपके विचार वहाँ पहुँचकर उन्हें असर करते हैं।


प्रश्नकर्ता : किसी के प्रति खराब विचार आए तो प्रतिक्रमण करना चाहिए?

दादाश्री : हाँ, नहीं तो फिर उसका मन बिगड़ेगा। और प्रतिक्रमण करो तो उसका बिगड़ा हुआ मन होगा तो भी फिर से सुधर जाएगा। किसी के लिए भी बुरा या ऐसा-वैसा नहीं सोचना चाहिए। ऐसा कुछ भी नहीं करना चाहिए। ‘सब सबकी सँभालो’। अपना-आपना सँभालो, बस! और कोई झंझट नहीं।


धर्म का प्रमाण नहीं दुभे...


प्रश्नकर्ता : २. हे दादा भगवान ! मुझे किसी भी धर्म का किंचित्मात्र भी प्रमाण न दुभे, न दुभाया जाए या दुभाने के प्रति अनुमोदना न की जाए, ऐसी परम शक्ति दीजिए। 


मुझे किसी भी धर्म का किंचित्मात्र भी प्रमाण न दुभाया जाए ऐसी स्याद्वाद वाणी, स्याद्वाद वर्तन और स्याद्वाद मनन करने की परम शक्ति दीजिए।


दादाश्री : किसी का भी प्रमाण नहीं दुभाना चाहिए। कोई भी गलत है, ऐसा नहीं लगना चाहिए। यह ‘एक’ भी संख्या कहलाती है या नहीं कहलाती?


प्रश्नकर्ता : हाँ जी।


दादाश्री : तो ‘दो’ संख्या कहलाती है या नहीं कहलाती?


प्रश्नकर्ता : हाँ, कहलाती है।


दादाश्री : तब ‘सौ’ संख्या वाले क्या कहेंगे? ‘हमारा सही, आपका गलत।’ ऐसा नहीं कह सकते। सभी का सही है। ‘एक’ का ‘एक’ के अनुसार, ‘दो’ का ‘दो’ के अनुसार, प्रत्येक का उसके अनुसार सही है। अर्थात् हर एक का (व्यू पोइन्ट) जो स्वीकार करता है, उसका नाम स्याद्वाद। एक वस्तु अपने गुणधर्म में है और हम उसके कुछ 

ही गुणों का स्वीकार करें और बाकी के गुणों का अस्वीकार करें, यह गलत है। स्याद्वाद यानी प्रत्येक के प्रमाण अनुसार। 360 डिग्री होने पर सभी का सही कहलाता है लेकिन उसकी डिग्री तक उसका सही और इसकी डिग्री तक इसका सही होता है।


कोई भी धर्म गलत है ऐसा हम नहीं बोल सकते। हर एक धर्म सही है, कोई गलत नहीं है, हम किसी को गलत कह ही नहीं सकते न। वह उसका धर्म है। मांसाहार करता हो, उसे हम गलत कैसे कह सकते हैं? वह कहेगा, ‘मांसाहार करना मेरा धर्म है।’ तो हम ‘मना’ नहीं कर सकते। वह उनकी मान्यता है, उनकी बिलीफ है। हम किसी की बिलीफ का खंडन नहीं कर सकते। लेकिन जो शाकाहारी परिवार में जन्मे हैं, यदि वे लोग मांसाहार करते हों तो हमें उन्हें कहना चाहिए कि, ‘भैया, यह अच्छी बात नहीं है।’ फिर उसे मांसाहार करना हो तो उसमें हम विरोध नहीं कर सकते। हमें समझाना चाहिए कि यह वस्तु हेल्पफुल (सहायक) नहीं है।


स्याद्वाद यानी किसी धर्म का प्रमाण नहीं दुभाना चाहिए। जितनी मात्रा में सत्य हो उतनी मात्रा में उसे सत्य कहें और जितनी मात्रा में असत्य हो उसे असत्य भी कहें। उसका अर्थ प्रमाण नहीं दुभाया। क्रिश्चियन प्रमाण, मुस्लिम प्रमाण, किसी भी धर्म का प्रमाण नहीं दुभाना चाहिए। क्योंकि सभी धर्म 360 डिग्री में समा जाते हैं। रियल इज़ द सेन्टर एन्ड ऑल दीस आर रिलेटिव व्यूज़ (रियल सेन्टर है और ये सारे रिलेटिव-सापेक्ष दृष्टिकोण हैं।) सेन्टर वाले के लिए सभी रिलेटिव व्यूज़ समान हैं। भगवान का स्याद्वाद यानी किसी को किंचित्मात्र दु:ख नहीं हो, फिर चाहे कोई भी धर्म हो।


अर्थात् स्याद्वाद मार्ग ऐसा होता है। हर एक के धर्म को स्वीकार करना पड़ता है। सामने वाला दो थप्पड़ मारे तो भी हमें स्वीकार करना चाहिए, क्योंकि सारा जगत् निर्दोष है। दोषित दिखाई देता है, वह 


(पृ.१२)


आपके दोष के कारण दिखाई देता है। बाकी, जगत् दोषित है ही नहीं। लेकिन आपकी बुद्धि दोषित दिखाती है कि इसने गलत किया।


अवर्णवाद, अपराध, अविनय...


प्रश्नकर्ता : ३. ‘हे दादा भगवान ! मुझे किसी भी देहधारी उपदेशक साधु, साध्वी या आचार्य का अवर्णवाद, अपराध, अविनय न करने की परम शक्ति दीजिए।’ इसमें जो अवर्णवाद शब्द है न, उसकी यथार्थ समझ क्या है?


दादाश्री : किसी भी तरह जैसा है वैसा बताने के बजाय उल्टा बताना, वह अवर्णवाद कहलाता है। जैसा है वैसा तो नहीं लेकिन ऊपर से उससे उल्टा। जैसा है वैसा चित्रण करें, गलत को गलत और सही को सही कहें, तो अवर्णवाद नहीं कहलाता। लेकिन पूरा ही गलत कहें, तब अवर्णवाद कहलाता है। लेकिन सभी कुछ ही गलत कहें, तब अवर्णवाद कहलाता है। हर एक मनुष्य में कुछ तो अच्छा होगा या नहीं होगा? और थोड़ा उल्टा भी होगा। लेकिन उसका सब कुछ उल्टा बताएँ, तब फिर वह अवर्णवाद कहलाता है। ‘इस मामले में ज़रा ऐसे हैं, लेकिन दूसरे मामलों में बहुत अच्छे हैं,’ ऐसा होना चाहिए।


अवर्णवाद यानी हम किसी के बारे में जानते हैं, उसकी कुछ बाबतें जानते हैं। फिर भी उसके विरुद्ध बोलें और जो गुण उसमें नहीं है वैसे गुणों की सभी बातें बताएँ, वे सभी अवर्णवाद। वर्णवाद यानी क्या कि ‘जो है वह कहना और अवर्णवाद यानी जो नहीं है वह कहना।’ वह तो भारी विराधना कहलाती है, बहुत बड़ी विराधना कहलाती है। सामान्य लोगों के संदर्भ में निंदा कहलाती है किन्तु महान पुरुषों का तो अवर्णवाद कहलाता है। महान पुरुष यानी जो अंतर्मुख हुए हैं वे। महान पुरुष यानी इस व्यवहार में महान हैं वैसे नहीं, प्रेसिडेन्ट (राष्ट्रपति) हो उसके लिए नहीं, अंतर्मुख हुए पुरुषों का 

अवर्णवाद करना, वह तो बड़ा जोखिम है! अवर्णवाद बड़ा जोखिमी है! वह तो विराधना से भी बढ़कर है।


प्रश्नकर्ता : उपदेशक, साधु-आचार्यों के लिए ऐसा कहा है न?


दादाश्री : हाँ, वे सभी। वे भले ही राह पर हों या नहीं हों, ज्ञान हो या नहीं हो, यह हमें नहीं देखना है। वे भगवान महावीर के आराधक हैं न! भगवान महावीर के नाम पर करते हैं न? वे जो भी करें, सही या गलत, लेकिन भगवान महावीर के नाम पर करते हैं न? इसलिए उनका अवर्णवाद नहीं कर सकते।


प्रश्नकर्ता : अवर्णवाद और विराधना में क्या अंतर है?


दादाश्री : विराधना करने वाला तो उल्टा जाता है, नीचे जाता है, अधोगति में और अवर्णवाद करने वाला तो फिर प्रतिक्रमण करे तो फिर बाधा नहीं आती, रेग्यूलर हो जाता है। किसी का अवर्णवाद करें, लेकिन फिर प्रतिक्रमण करें तो शुद्ध हो जाता है।


प्रश्नकर्ता : अविनय और विराधना के बारे में ज़रा समझाइए?


दादाश्री : अविनय विराधना नहीं कहलाता। अविनय तो निम्न स्टेज है और विराधना तो, सचमुच में उसके विरुद्ध गया कहलाता है। अविनय यानी मुझे कुछ लेना-देना नहीं है, ऐसा। विनय नहीं करे, उसका नाम अविनय।


प्रश्नकर्ता : अपराध यानी क्या?


दादाश्री : आराधना करने वाला मनुष्य ऊपर चढ़ता है और विराधना करने वाला नीचे उतरता है। लेकिन अपराध करता हो तो दोनों ओर से मार खाता है। अपराध करने वाला खुद तो आगे नहीं बढ़ता और किसी को बढऩे भी नहीं देता। वह अपराधी कहलाता है।

प्रश्नकर्ता : और विराधना में भी किसी को आगे बढऩे नहीं देता न?


दादाश्री : लेकिन विराधना वाला बेहतर। किसी को पता चला तो फिर वह कहेगा न कि, ‘क्या देखकर इस ओर चल पड़े? अहमदाबाद इस ओर होता होगा कहीं?’ तब वह लौट भी आए मगर अपराधी तो लौटेगा भी नहीं औरे आगे भी नहीं बढ़ेगा। विराधना वाला तो उल्टा चलता है इसलिए गिर पड़ता है न!


प्रश्नकर्ता : लेकिन विराधना वाले को वापस लौटने का मौका है क्या?


दादाश्री : हाँ, वापस लौटने का मौका तो है ही न!


प्रश्नकर्ता : अपराध वाले को वापस लौटने का मौका है क्या?


दादाश्री : वह तो वापस लौट भी नहीं सकता और आगे भी नहीं बढ़ सकता। उसकी कोई कक्षा ही नहीं है। आगे बढ़े नहीं और पीछे जाए नहीं। जब देखो तब वहीं का वहीं, उसका नाम अपराध।


प्रश्नकर्ता : अपराध की परिभाषा क्या है?


दादाश्री : विराधना बिना इच्छा के होती है और अपराध इच्छापूर्वक होता है।


प्रश्नकर्ता : वह किस तरह होता है, दादाजी?


दादाश्री : ज़िद पर अड़ा हो तो वह अपराध कर बैठता है। जानता है कि यहाँ विराधना करने जैसा नहीं है, फिर भी विराधना करता है। जानता हो फिर भी विराधना करे वह अपराध में जाता है। विराधना करने वाला छूट जाता है लेकिन अपराध करने वाला नहीं छूटता। बहुत तीव्र भारी अहंकार हो वह अपराध कर बैठता है। इसलिए 

आपको अपने आप से कहना पड़ता है कि, ‘भैया, तू तो पागल है। बिना वजह (अहंकार का) पावर लेकर चलता है। यह तो लोग नहीं जानते मगर मैं जानता हूँ कि तू कैसा है? तू तो चक्कर है।’ ऐसे हमें इलाज करना पड़ता है। प्लस और माइनस करना पड़ता है, अकेला गुणा ही करता हो तो कहाँ पहुँचेगा? इसलिए हमें भाग करना होगा। ज़ोड-बाकी (प्लस-माइनस) नेचर के अधीन है, जबकि गुणा-भाग मनुष्य के हाथ में है। इस अहंकार द्वारा सात से गुणा किया हो तो सात से भाग देना, तब नि:शेष होगा।


प्रश्नकर्ता : किसी की निंदा करें उसकी गिनती किस में होगी?


दादाश्री : निंदा विराधना कहलाती है लेकिन प्रतिक्रमण करने से धुल जाती है। वह अवर्णवाद के समान है। इसलिए तो हम कहते हैं कि किसी की निंदा मत करना। फिर भी लोग पीछे से निंदा करते हैं। अरे, निंदा नहीं करनी चाहिए। यह वातावरण सारा परमाणुओं से ही भरा है, इसलिए सबकुछ उसे पहुँच जाता है। एक शब्द भी किसी के बारे में गैरज़िम्मेदारी वाला नहीं बोल सकते और बोलना है तो कुछ अच्छा बोलिए। कीर्ति बयान करना, अपकीर्ति बयान मत करना।


अत: किसी की निंदा में मत पड़ना। प्रशंसा नहीं कर सको तो हर्ज नहीं, लेकिन निंदा में मत पड़ना। मैं कहता हूँ कि निंदा करने में हमें क्या फायदा है? उसमें तो भारी नुकसान है। इस जगत् में यदि कोई ज़बरदस्त नुकसान है तो वह निंदा करने में है। इसलिए किसी की भी निंदा करने का कारण नहीं होना चाहिए।


यहाँ निंदा जैसी वस्तु ही नहीं होती। हम समझने के लिए ये बातें करते हैं कि क्या सही और क्या गलत! भगवान ने क्या कहा? कि गलत को गलत जान और अच्छे को अच्छा जान। लेकिन गलत जानते समय उस पर किंचित्मात्र द्वेष नहीं रहना चाहिए और अच्छा जानते समय उस पर किंचित्मात्र राग नहीं रहना चाहिए। गलत को 

गलत नहीं जानते तो अच्छे को अच्छा नहीं जान सकते। इसलिए हमें विगतपूर्वक बात करनी चाहिए। ज्ञानी के पास ही ज्ञान समझ में आता है।


अभाव, तिरस्कार नहीं किया जाए...


प्रश्नकर्ता : ४. हे दादा भगवान ! मुझे किसी भी देहधारी जीवात्मा के प्रति किंचित्मात्र भी अभाव, तिरस्कार कभी भी न किया जाए, न करवाया जाए या कर्ता के प्रति अनुमोदना न की जाए, ऐसी परम शक्ति दीजिए।


दादाश्री : हाँ, ठीक है। हमें किसी के लिए अभाव हो, मान लीजिए कि आप ऑफिस में बैठे हैं और कोई आया तो आपको उसके प्रति अभाव हुआ, तिरस्कार हुआ, तो फिर आपको मन में सोचकर उसका पछतावा करना चाहिए कि ऐसा नहीं होना चाहिए।


इस तिरस्कार से कभी भी नहीं छूट सकते। उसमें तो निरे बैर ही बंधते हैं। किसी के भी प्रति ज़रा-सा भी तिरस्कार होगा, अरे इस निर्जीव के साथ भी तिरस्कार होगा तो भी आप नहीं छूट पाएँगे। अर्थात् किसी के प्रति ज़रा-सा भी तिरस्कार नहीं चलेगा। और जब तक किसी के लिए तिरस्कार होगा, तब तक वीतराग नहीं हो पाएँगे। वीतराग होना पड़ेगा, तभी आप छूट सकेंगे।


कठोर-तंतीली भाषा नहीं बोली जाए...


प्रश्नकर्ता : ५. हे दादा भगवान ! मुझे किसी भी देहधारी जीवात्मा के साथ कभी भी कठोर भाषा, तंतीली (चुभने वाली) भाषा न बोली जाए, न बुलवाई जाए या बोलने के प्रति अनुमोदना न की जाए, ऐसी परम शक्ति दीजिए। कोई कठोर भाषा, तंतीली भाषा बोले तो मुझे, मृदु-ऋजु भाषा बोलने की शक्ति दीजिए।


दादाश्री : कठोर भाषा नहीं बोलनी चाहिए। किसी के साथ 

कठोर भाषा निकल गई और उसे बुरा लगा तो हमें उसको रूबरू कहना चाहिए कि ‘भैया, मुझ से भूल हो गई, माफ़ी माँगता हूँ।’ और यदि रूबरू में नहीं कह पाएँ ऐसा हो तो फिर भीतर पछतावा करना कि ऐसा नहीं बोलना चाहिए।


प्रश्नकर्ता : और फिर से हमें सोचना चाहिए कि ऐसा नहीं बोलना है।


दादाश्री : हाँ, ऐसा सोचना चाहिए और पछतावा करना चाहिए। पछतावा करें तो ही वह बंद होता है वर्ना यों ही बंद नहीं होता। सिर्फ बोलने से बंद नहीं होता।


प्रश्नकर्ता : मृदु-ऋजु भाषा यानी क्या?


दादाश्री : ऋजु यानी सरल और मृदु यानी नम्रतापूर्ण। अत्यंत नम्रतापूर्ण हो तो मृदु कहलाती है। अर्थात् सरल और नम्रतापूर्ण भाषा हम बोलें और ऐसी शक्ति माँगे, तो ऐसा करते-करते वह शक्ति आएगी। आप कठोर भाषा बोलें और बेटे को बुरा लगा तो उसका पछतावा करना और बेटे से भी कहना कि, ‘मैं माफ़ी माँगता हूँ। अब फिर से ऐसा नहीं बोलूँगा।’ यही वाणी सुधारने का रास्ता है और ‘यह’ एक ही कॉलेज है।


प्रश्नकर्ता : कठोर भाषा और तंतीली भाषा तथा मृदुता-ऋजुता, इनमें क्या भेद है?


दादाश्री : कई लोग कठोर भाषा बोलते हैं न कि, ‘तू नालायक है, बदमाश है, चोर है।’ जो शब्द हमने सुने नहीं हो! ऐसे कठोर वचन सुनते ही हमारा हृदय स्तंभित हो जाता है। कठोर भाषा ज़रा भी प्रिय नहीं लगती। उल्टे मन में प्रश्न उठता है कि फिर यह सब क्या है? कठोर भाषा अहंकारी होती है।

और तंतीली भाषा यानी क्या? स्पर्धा में जैसे तंत होता है न? ‘देखो, मैंने कैसा बढिय़ा खाना पकाया और उसे तो पकाना ही नहीं आता!’ ऐसे तंत हो जाता है, स्पर्धा में आ जाता है। वह तंतीली भाषा बहुत बुरी होती है।


कठोर और तंतीली भाषा नहीं बोलनी चाहिए। भाषा के सारे दोष इन दो शब्दो में समा जाते हैं। इसलिए फुरसत के समय में ‘दादा भगवान’ से हम शक्ति माँगते रहें। कर्कश बोला जाता हो तो उसकी प्रतिपक्षी शक्ति माँगना कि मुझे शुद्ध वाणी बोलने की शक्ति दो, स्याद्वाद वाणी बोलने की शक्ति दो, मुदु-ऋजु भाषा बोलने की शक्ति दो, ऐसा माँगते रहना। स्याद्वाद वाणी यानी किसी को दु:ख नहीं हो ऐसी वाणी।


निर्विकार रहने की शक्ति दो


प्रश्नकर्ता : ६. ‘हे दादा भगवान ! मुझे किसी भी देहधारी जीवात्मा के प्रति, स्त्री, पुरुष या नपुंसक, कोई भी लिंगधारी हो, तो उसके संबंध में किंचित्मात्र भी विषय-विकार संबंधी दोष, इच्छाएँ, चेष्टाएँ या विचार संबंधी दोष न किए जाएँ, न करवाए जाएँ या कर्ता के प्रति अनुमोदना न की जाए, ऐसी परम शक्ति दीजिए। मुझे, निरंतर निर्विकार रहने की परम शक्ति दीजिए।’


दादाश्री : आपकी दृष्टि बिगड़ते ही आप तुरंत अंदर ‘चंदूभाई’ (चंदूभाई की जगह पाठक स्वयं को समझे) से कहना, ‘ऐसा नहीं करना चाहिए। ऐसा हमें शोभा नहीं देता। हम खानदानी क्वॉलिटी के (गुण वाले) हैं। जैसी हमारी बहन होती है, वैसे वह भी दूसरे की बहन है। हमारी बहन पर किसी की कुदृष्टि हो तो हमें कितना दु:ख होगा! वैसे दूसरों को भी दु:ख होगा या नहीं होगा? इसलिए हमें ऐसा शोभा नहीं देता। अर्थात् दृष्टि बिगड़़े तो पछतावा करना चाहिए।

प्रश्नकर्ता : चेष्टाएँ, इसका क्या अर्थ है?


दादाश्री : देह से होने वाली सारी क्रियाएँ, जिसकी तस्वीर खींची जा सकती हैं वे सारी चेष्टाएँ कहलाती हैं। आप मज़ाक उड़ाते हों, वह चेष्टा है। ऐसे हँसते हों वह भी चेष्टा कहलाती है।


प्रश्नकर्ता : अर्थात् किसी की हँसी उड़ाना, किसी का मज़ाक उड़ाना वे चेष्टाएँ कहलाती हैं?


दादाश्री : हाँ, ऐसी बहुत प्रकार की चेष्टाएँ हैं।


प्रश्नकर्ता : तो यह विषय-विकार संबंधी चेष्टाएँ किस तरह से हैं?


दादाश्री : विषय-विकार के बारे में देह ऐसी जो-जो क्रियाएँ करे, जिसकी तस्वीर ली जा सके, वे सारी चेष्टाएँ कहलाती हैं। जो क्रिया देह से नहीं हो, उसे चेष्टा नहीं कहते। कभी ये इच्छाएँ होती हैं, मन में विचार आते हैं, लेकिन चेष्टाएँ नहीं हुई होती हैं। विचार संबंधी दोष वे मन के हैं।


‘मुझे निरंतर निर्विकार रहने की शक्ति दीजिए।’ इतना आप ‘दादाजी’ से माँगना। ‘दादाजी’ तो दानेश्वर हैं।


रस में लुब्धता न हो...


प्रश्नकर्ता : ७. ‘हे दादा भगवान ! मुझे किसी भी रस में लुब्धता न हो ऐसी शक्ति दीजिए। समरसी आहार लेने की परम शक्ति दीजिए।’


दादाश्री : भोजन लेते समय आपको अमुक सब्ज़ी, जैसे कि टमाटर की ही रुचि हो, जिसकी आपको फिर से याद आती रहे, तो वह लुब्धता हुई कहलाती है। टमाटर खाने में हर्ज नहीं है लेकिन फिर से याद नहीं आना चाहिए। वर्ना हमारी सारी शक्ति लुब्धता में चली 

जाएगी। इसलिए हमें कहना चाहिए कि, ‘जो भी आए मुझे मंज़ूर है।’ किसी भी प्रकार की लुब्धता नहीं होनी चाहिए। थाली में जो खाना आए, आमरस और रोटी आए, तो आराम से खाना। उसमें किसी प्रकार का हर्ज नहीं है। लेकिन जो आए उसे स्वीकार करना, दूसरा कुछ याद नहीं करना।


प्रश्नकर्ता : समरसी यानी क्या?


दादाश्री : समरसी यानी पूरणपूरी (मीठी रोटी), दाल-भात, सब्ज़ी सब खाइए, मगर अकेली पूरणपूरी ही ठूँस-ठूँसकर नहीं खानी चाहिए।


कुछ लोग मिठाई खाना छोड़ देते हैं, तब मीठाई उस पर दावा करेगी कि मेरे साथ तुझे क्या तकलीफ है? दोष भैंसे का और दंड चरवाहे को! अरे, जीभ की क्या गलती? गलती तो भैंसे की है। भैंसे की गलती यानी अज्ञानता की गलती।


प्रश्नकर्ता : लेकिन समरसी भोजन यानी क्या? उसमें भाव की समानता किस प्रकार रहती है?


दादाश्री : आप लोगों के समाज में जैसा भोजन बनाते हैं न, वह आपकी ‘समाज’ की रुचि अनुसार समरसी लगे, वैसा भोजन बनाते हैं। और अन्य लोगों को आपके ‘समाज’ का खिलाएँ तो उन्हें समरसी नहीं लगेगा, आप लोग मिर्च आदि कम खाने वाले हों। प्रत्येक जाति का समरसी भोजन अलग-अलग होता है। समरसी भोजन यानी टेस्टफुल, स्वादिष्ट भोजन। मिर्च ज़्यादा नहीं, फलाना ज़्यादा नहीं, सब उचित मात्रा में डाली हुई वस्तु। कोई कहता है कि, ‘मैं तो सिर्फ दूध पीकर चला लूँगा।’ यह समरसी आहार नहीं कहलाता। समरसी यानी भली-भाँति छ: प्रकार के रस साथ मिलाकर खाओ, टेस्टफुल बनाकर खाओ। कड़वा नहीं खा पाओ तो करेले खाओ, कंकोड़ा खाओ, मेथी खाओ 

लेकिन कड़वा भी लेना चाहिए। कड़वा नहीं लेते इसी वज़ह से तो सारे रोग होते हैं। इसलिए फिर क्विनाइन (कड़वी दवाई) लेनी पड़ती है! उस रस की कमी होने से यह तकलीफ होती है। अर्थात् सभी रस लेने चाहिए।


प्रश्नकर्ता : मतलब समरसी लेने के लिए भी शक्ति माँगनी है कि हे दादा भगवान! मैं समरसी आहार ले सकूँ ऐसी शक्ति दीजिए।


दादाश्री : हाँ, आप यह शक्ति माँगना। आपकी भावना क्या है? समरसी आहार लेने की आपकी भावना हुई, वही आपका पुरुषार्थ। और मैं शक्ति दूँ, इससे आपका पुरुषार्थ मज़बूत हो गया।


प्रश्नकर्ता : किसी भी रस में लुब्धता नहीं होनी चाहिए, वह भी ठीक है?


दादाश्री : हाँ, अर्थात् किसी को ऐसा तो नहीं होना चाहिए कि मुझे खटाई के सिवा और कुछ रुचिकर नहीं लगता। कुछ कहते हैं कि, ‘हमें मीठा खाए बगैर मज़ा नहीं आता।’ तब तीखे ने क्या गुनाह किया? कुछ कहें, ‘हमें मीठा भाता ही नहीं, अकेला तीखा ही चाहिए।’ यह सब समरसी नहीं कहलाता। समरसी यानी सब ‘एक्सेप्टेड (स्वीकार्य)’। कम-ज़्यादा मात्रा में पर सब एक्सेप्टेड।


प्रश्नकर्ता : समरसी आहार और ज्ञान, इन दोनों के बीच क्या कनेक्शन है? ज्ञान जागृति में जो आहार समरसी नहीं हो वह नहीं लिया जा सकता?


दादाश्री : समरसी आहार के लिए तो ऐसा है न कि हमारे (ज्ञानप्राप्त) महात्माओं के लिए तो अब ‘जो हुआ सो व्यवस्थित’ है, फिर उनको क्या खाना और क्या नहीं खाना, उसका कहाँ झग़डा है? यह तो आम लोगों को बताया है और हमारे महात्माओं को भी थोड़ा विचार में तो आएगा कि हो सके उतना समरसी आहार लेना चाहिए। 

मैं ही कहता हूँ कि ‘भाई ज़रा मिर्च तो मुझे दीजिए और फिर ये भी कहता हूँ (मिर्च से) कि खाँसी के कारण बन रहे हैं! फिर उसकी दवाई होती हैं उसे भी ‘मैं जानता हूँ, क्योंकि ये प्रकृति है न!’


प्रकृति का गुणा-भाग


प्रश्नकर्ता : अर्थात् प्रकृति को समरसी (भोजन) होना चाहिए, ऐसा है?


दादाश्री : प्रकृति यानी क्या? तेरह से गुणा की गई चीज़ तेरह से भाग करेंगे तब प्रकृति पूरी होगी। अब किसी ने सत्रह से गुणा की गई चीज़ को तेरह से भाग करेंगे तो क्या होगा? इसलिए मैंने अलग ही तरह का गुणा किया।


प्रश्नकर्ता : अर्थात् तेरह से गुणा किया उसे तेरह से ही भाग करना है?


दादाश्री : ऐसा करेंगे तभी नि:शेष होगा न!


प्रश्नकर्ता : उसका उदाहरण किस तरह ले सकते हैं?


दादाश्री : प्रकृति यानी पहले जो भाव किए हुए हैं, वे किस आधार पर किए कि जो अन्य सभी आहार खाया उसके आधार पर भाव किए। अब उस भाव को तेरह से गुणा किया। अब उस भाव को उड़ा देना हो तो तेरह से भाग करेंगे तब नि:शेष होगा। और फिर से नए भाव उत्पन्न नहीं होने दिया तो वह खाता बंद हो गया। नई इच्छाएँ हैं नहीं, इसलिए खाता बंद हो गया। खाता बंद करना चाहिए।


...वहाँ प्रकृति की शून्यता


प्रश्नकर्ता : शुद्धात्मा का ज्ञान तो दिया। अब यह प्रकृति शून्यता प्राप्त करने के लिए ये नौ कलमें बोलें, वह हेल्प करती हैं?

दादाश्री : उससे हेल्प तो होगी ही। जितने से गुणा किया उतने से भाग करना। मुझे डॉक्टर कहते हैं कि, ‘यह खाना’। मैंने कहा, ‘डॉक्टर, यह बात दूसरे मरीज़ को कहना। यह हमारा गुणा अलग तरह का है। वह मुझे भाग करने को कहे तो उसका किस प्रकार मेल हो?


प्रश्नकर्ता : आप तो ऊपर से अधिक मात्रा में मिर्च लेकर भाग लगाते हैं?


दादाश्री : मिर्च लेते समय मैं सब से कहता हूँ कि यह खाँसी के कारण डालता हूँ और खाँसी आए तो दिखाता हूँ कि देखो, आई न खाँसी?


प्रश्नकर्ता : उसमें भाग करना कहाँ आया?


दादाश्री : वही भाग करना कहलाता है। मिर्च नहीं ली होती तो भाग करना पूरा नहीं होता।


प्रश्नकर्ता : अर्थात् प्रकृति में पहले जो भरा हुआ है, उसे अब पूरा करना है?


दादाश्री : हाँ, पूरा कर लेना है।


इन नीरू बहन से मैं कहता हूँ, ‘आप कहो तो सुपारी खाऊँ?’ लेकिन सुपारी खाते समय कहता हूँ कि यह खाँसी होने का कारण है। तब वे कई बार तो ‘मना’ करती हैं, तो रहने देता हूँ और फिर कहती हैं कि ‘लीजिए’, तब ले लेता हूँ। इसलिए खाँसी होती है और (आमतौर पर) मैं सुपारी नहीं खाता हूँ। मुझे किसी चीज़ की आदत नहीं है। लेकिन भीतर माल भरा हुआ है उस हिसाब से खाई जाती हैं न!


हमारा यह ‘अक्रम विज्ञान’ है! ये जो पिछली आदतें पड़ी हुई हैं इसलिए होता है। इसलिए ये शक्ति मांगो। फिर लुब्ध आहार ले 

लिया, उसमें कोई हर्ज नहीं, लेकिन इस कलम अनुसार बोलने से करार छूटते जाते हैं।


प्रश्नकर्ता : हमारी जो प्रकृति है, उसे यदि गुणा करेंगे तो वह बढ़ जाएगी। उसका भाग लगाना चाहिए। प्रकृति को प्रकृति से भाग लगाना चाहिए, इसे ज़रा समझाइए।


दादाश्री : इसलिए ये कलम बार-बार बोलने से उसमें भाग लगता रहेगा और कम होता जाएगा। यह कलम नहीं बोलेंगे तो (प्रकृति रूपी) पौधा अपने आप पनपता रहेगा। इसलिए इसे बार-बार बोलने से कम हो जाएगा। ये जैसे-जैसे बोलोगे न तो अंदर प्रकृति का जो गुणा हुआ है वह टूट जाएगा और आत्मा का गुणा होगा और प्रकृति का भाग होगा। इसलिए आत्मा पुष्ट होता जाएगा। जैसे समय मिले कि ये नौ कलमें रात-दिन बोलते रहना! फुरसत मिलते ही बोलना। हम तो सभी दवाइयाँ दे देते हैं, सबकुछ समझा देते हैं, फिर आपको जो करना हो सो करना...


प्रत्यक्ष-परोक्ष, जीवित-मृतक का...


प्रश्नकर्ता : ८. ‘हे दादा भगवान ! मुझे किसी भी देहधारी जीवात्मा का प्रत्यक्ष अथवा परोक्ष, जीवित अथवा मृत, किसी का किंचित्मात्र भी अवर्णवाद, अपराध, अविनय न किया जाए, न करवाया जाए या कर्ता के प्रति अनुमोदना न की जाएँ, ऐसी परम शक्ति दीजिए।’


दादाश्री : अवर्णवाद यानी किसी मनुष्य की बाहर इज़्ज़त अच्छी हो, रूतबा हो, कीर्ति हो, तो उसके बारे में आपने उल्टा बोलकर तोड़ डाला, उसे अवर्णवाद कहते हैं। उसका उल्टा बोलना।


प्रश्नकर्ता : इसमें मृतकों (जिनकी मृत्यु हो गई है) को भी हम जो क्षमापना करते हैं, हम जो कुछ संबोधन करते हैं, वह उनको पहुँचता है क्या?

दादाश्री : उन्हें पहुँचाना नहीं है। जो आदमी मर गया है और आज उसका नाम लेकर आप गालियाँ दो तो आप भयंकर दोष के भागी बनते हो, ऐसा हम कहना चाहते हैं। इसलिए हम मना करते हैं कि मरे हुए का भी नाम मत देना (कुछ उल्टा मत बोलना)। बाकी पहुँचाने-नहीं पहुँचाने का सवाल नहीं है। कोई बुरा आदमी हो और वह सबकुछ उल्टा करके मर गया हो, फिर भी उसका बाद में कुछ बुरा मत बोलना।


अभी रावण के बारे में भी उल्टा नहीं बोलना चाहिए, क्योंकि वह अभी देहधारी है (दूसरे जन्म में)। अत: उसे ‘फोन’ पहुँच जाता है। ‘रावण ऐसा था और वैसा था’ बोलें न, तो वह उसे पहुँच जाता है।


आपके कोई सगे-संबंधी जिनकी मृत्यु हो गई हो और लोग उनकी निंदा करते हों तो आपको उसमें हाँ में हाँ नहीं मिलानी चाहिए। ऐसा हुआ हो तो आपको फिर पछतावा करना चाहिए कि ऐसा नहीं होना चाहिए। किसी मृतक के बारे में ऐसी बात करना भयंकर अपराध है। जो मर गया है उसे भी अपने लोग तो नहीं छोड़ते। ऐसा करते हैं या नहीं करते लोग? ऐसा नहीं करना चाहिए, ऐसा हम कहना चाहते हैं। उसमें बड़ा भारी जोखिम है।


उस समय पहले के अभिप्राय अनुसार यह बोल दिया जाता है। इसलिए यह कलम बोलते रहते हो और फिर वे बात बोल दी जाए, तो दोष नहीं लगता। हुक्का पीते जाएँ और बोलते जाएँ कि ‘यह नहीं पीना चाहिए, नहीं पिलाना चाहिए या पिलाने के प्रति अनुमोदन नहीं किया जाए, ऐसी शक्ति दो।’ तो इससे सारे करार खत्म होते जाते हैं, वर्ना पुद्गल (अहंकार) का स्वभाव तुरंत पलटी मार देने का है। इसलिए ऐसी भावना करनी चाहिए।

जगत् कल्याण करने की शक्ति दीजिए


प्रश्नकर्ता : ९. ‘हे दादा भगवान ! मुझे जगत् कल्याण करने का निमित्त बनने की परम शक्ति दीजिए, शक्ति दीजिए, शक्ति दीजिए।’ हम यह कल्याण की भावना करें, तो वह किस प्रकार काम करेगी?


दादाश्री : आपका शब्द ऐसा निकले कि सामने वाले का काम हो जाए।


प्रश्नकर्ता : आप पौद्गलिक या ‘रियल’ (आत्म) के कल्याण की बात करते हैं?


दादाश्री : पुद्गल का नहीं, हमें तो ‘रियल’ की ओर ले जाए उसकी ही आवश्यकता है। फिर ‘रियल’ के सहारे आगे का (मोक्ष तक का) काम हो जाएगा। यह ‘रियल’ प्राप्त होगा तो ‘रिलेटिव’ प्राप्त होगा ही! पूरे जगत् का कल्याण करो ऐसी भावना विकसित करनी है। सिर्फ गाने के हेतु नहीं बोलना है, भावना करनी है। ये तो लोग इसे सिर्फ गाने के लिए गाते हैं, जैसे श्लोक बोलते हैं, वैसे।


प्रश्नकर्ता : ऐसे ही फिजूल बैठा रहे, उसके बजाय ऐसी भावना करे तो उत्तम कहलाएगा न?


दादाश्री : अति उत्तम। बुरे भाव तो निकल गए! उसमें जितना हुआ उतना सही, उतनी तो कमाई हुई!


प्रश्नकर्ता : उस भावना को मिकेनिकल भावना कह सकते हैं?


दादाश्री : नहीं। मिकेनिकल किस तरह कह सकते हैं? मिकेनिकल तो वह ज़रूरत से ज़्यादा यों ही खुद को ख्याल नहीं रहे और बोलता रहे, तब मिकेनिकली!

इसमें करना कुछ नहीं है


प्रश्नकर्ता : इसमें लिखा है कि ‘मुझे शक्ति दीजिए, शक्ति दीजिए’, तो ऐसा पढऩे से हमें शक्ति मिल जाएगी?


दादाश्री : ज़रूर! ये ‘ज्ञानी पुरुष’ के शब्द हैं!! प्रधानमंत्री की चिट्ठी हो और यहाँ के एक व्यापारी की चिट्ठी हो तो उसमें क्या कोई फर्क नहीं है?! क्यों आप बोले नहीं? हाँ, इसलिए यह ‘ज्ञानी पुरुष’ की बात है। इसमें बुद्धि चलाए तो मनुष्य पागल हो जाए। ये बातें तो बुद्धि से परे हैं।


प्रश्नकर्ता : लेकिन अमल में लाने के लिए उसमें लिखा है उस अनुसार करना होगा न?


दादाश्री : नहीं, इसे पढऩा ही है। अमल में अपने आप ही आ जाएगा। इसलिए यह (नौ कलमों की) किताब आप अपने साथ ही रखना और रोज़ाना पढऩा। आपको इसके अंदर के सारे ज्ञान की जानकारी हो जाएगी। रोज़ पढ़ते-पढ़ते आपको इसकी प्रैक्टिस हो जाएगी। उस रूप हो जाओगे। आज आपको मालूम नहीं होगा कि इसमें मुझे क्या फायदा हुआ! लेकिन धीरे-धीरे आपको ‘यथार्थ’ समझ में आ जाएगा।


यह शक्ति माँगने से फिर उसका फल वर्तन में आकर खड़ा रहेगा। इसलिए आपको ‘दादा भगवान’ से शक्तियाँ माँगनी है। और ‘दादा भगवान’ के पास अपार, अनंत शक्तियाँ है, जो माँगो सो मिले ऐसी! अर्थात् इसे माँगने से क्या होगा?


प्रश्नकर्ता : शक्ति प्राप्त होगी।


दादाश्री : हाँ, इन्हें पालन करने की शक्ति आएगी न, उसके बाद फिर पालन होगा। वे यों ही नहीं पाल सकोगे। इसलिए आप ये 

शक्ति बार-बार माँगते रहना। और कुछ नहीं करना है, ये जो लिखा है वैसा झट से हो जाए ऐसा नहीं है और होगा भी नहीं। आपसे जितना हो सके उसे जानो कि इतना हो पाता है और इतना नहीं हो पाता तो उसकी क्षमा माँगना और साथ ही साथ ये शक्ति माँगना, इससे शक्ति प्राप्त होगी।


शक्ति माँगकर, सिद्ध करो काम


एक भाई से मैंने कहा कि, ‘इन नौ कलमों में सब समा गया है। इसमें कुछ भी बाकी नहीं रखा है। आप ये नौ कलमें रोज़ पढऩा।’ फिर उसने कहा, ‘लेकिन यह नहीं हो पाएगा।’ मैंने कहा, ‘अरे, मैं करने को नहीं कहता हूँ।’ ‘नहीं हो पाएगा’ ऐसा क्यों कहते हो? आपको तो इतना कहना है कि, ‘हे दादा भगवान, मुझे शक्ति दीजिए।’ शक्ति माँगने को कहता हूँ। तब कहते हैं, ‘फिर तो मज़ा आएगा!’ (संसार में) लोगों ने तो करना ही सिखाया है।


फिर मुझे कहते हैं, ‘ये शक्तियाँ कौन देगा?’ मैंने कहा, ‘मैं शक्तियाँ दूँगा।’ आप जो माँगों वे शक्तियाँ देने को तैयार हूँ। आपको खुद को माँगना ही नहीं आता, इसलिए मुझे इस तरह सिखाना पड़ता है कि ऐसे शक्ति माँगना। ऐसा नहीं सिखाना पड़ता? देखो न, सब सिखाया ही है न? यह मेरा सिखाया हुआ ही है न? फिर वे समझ गए, फिर कहते हैं कि इतना तो होगा, इतने में सब आ गया।


यह करना नहीं है आपको। आप ज़रा सा भी मत करना। आराम से पहले खाते थे उससे दो रोटी ज़्यादा खाना, पर यह शक्ति माँगना। तब मुझे कहते हैं, ‘यह बात मुझे पसंद आई।’


प्रश्नकर्ता : पहले तो यही शंका होती है कि शक्ति माँगने से मिलेगी या नहीं?


दादाश्री : यही शंका गलत साबित होती रहती है। अब यह 

शक्ति माँगते रहते हो न! इसलिए आपमें यह शक्ति उत्पन्न होने के बाद, वह शक्ति ही कार्य करवाएगी। आपको नहीं करना है। आप करने जाओगे तो अहंकार बढ़ जाएगा। फिर ‘मैं करने जाता हूँ लेकिन होता नहीं है’ ऐसा होगा फिर। इसलिए वह शक्ति माँगो।


प्रश्नकर्ता : इन नौ कलमों में हम शक्ति माँगते हैं कि ऐसा नहीं किया जाए, नहीं करवाया जाए और अनुमोदन नहीं किया जाए, इसलिए इसका मतलब यह है कि भविष्य में ऐसा नहीं हो, उसके लिए हम शक्तियाँ माँगते हैं या फिर यह हमारा पिछला किया-कराया धुल जाए इसलिए है यह?


दादाश्री : पिछला धुल जाए और शक्ति उत्पन्न हो। शक्ति तो है ही, लेकिन वह शक्ति (पिछले दोष) धुलने पर व्यक्त होती है। शक्ति तो है ही लेकिन व्यक्त होनी चाहिए। इसलिए दादा भगवान की कृपा माँगते हैं, यह अपना धुल जाए तो शक्ति व्यक्त हो जाए।


प्रश्नकर्ता : यह सब पढ़ा न, यह तो ज़बरदस्त बात है। छोटा आदमी भी अगर समझ जाए तो उसकी सारी ज़िंदगी सुखमय जाए।


दादाश्री : हाँ, बाकी समझने जैसी बात ही (आज तक) उसे नहीं मिली। यह पहली बार स्पष्ट समझने जैसी बात मिल रही है। अब यह प्राप्त हो जाए तो हल आ जाए।


इन नौ कलमों में से अपने आप हम से जितनी कलमों का पालन होता हो, उसमें हर्ज नहीं है। लेकिन जितना पालन नहीं हो पाए, उसका मन में खेद मत रखना। आपको तो सिर्फ इतना ही कहना है कि मुझे शक्ति दीजिए। उससे शक्ति मिलती रहेगी। भीतर शक्ति जमा होती रहेगी। फिर काम अपने आप होगा। शक्ति माँगोंगे तो सभी नौ कलमें सेट हो जाएँगी। अर्थात् आप सिर्फ बोलेंगे तो भी बहुत हो गया। बोला यानी शक्ति माँगी, उससे शक्ति प्राप्त हुई।

‘भावना’ से भावशुद्धि


प्रश्नकर्ता : आपने कहा न कि, हुक्का पीते जाते हैं लेकिन अंदर चलता रहता है कि नहीं पीया जाए, नहीं पिलाया जाए और पीने के प्रति नहीं अनुमोदन किया जाए...


दादाश्री : हाँ, मतलब इसका अर्थ इतना ही है कि, ‘आप इसमें सहमत नहीं है’, ऐसा कहना चाहते हैं। इसलिए उससे अलग (जुदा) हैं और हुक्का पीना जब अपने आप बंद हो जाए, तब ठीक है। लेकिन अब आप उससे चिपके नहीं हैं, वह आपसे चिपका हुआ है। उसकी अवधि पूरी हो जाने पर चला जाएगा, ऐसा कहना चाहते हैं। एक ओर हुक्का गुडग़ुड़ाते हों और एक ओर यह भावना बोलें तो (धीरे-धीरे) गुडग़ुड़ाना उड़ जाएगा और इस भाव की शुरूआत हो गई।


अब लोग कहते हैं कि ‘आइए साहब, आइए साहब’। तब वहाँ पर मन में क्या होता है कि ‘इस वक्त कहाँ से आ टपके (गए)?’ जबकि ये क्या कहते हैं कि आप हुक्का गुडग़ुड़ाते हैं, मगर भीतर में ‘यह नहीं होना चाहिए’ ऐसा है। जबकि वे लोग इससे उल्टा कहते हैं। बाहर ‘आइए, पधारिए’ कहते हैं और फिर भीतर (मन) में कहते हैं कि, ‘ये कहाँ से आ टपके?’ तो वे सुधरा हुआ बिगाड़ते हैं। जबकि आप बिगड़ा हुआ सुधारते हैं।


प्रश्नकर्ता : पूरे ‘अक्रम विज्ञान’ का अजूबा (आश्चर्य) ही यह है कि बाहर बिगड़ा हुआ है और अंदर सुधार रहे हैं।


दादाश्री : हाँ, इसलिए हमें संतोष रहता है न! भले ही यह घान (कढ़ाई में एक बार में तली गई वस्तु) बिगड़ गया तो बिगड़ गया लेकिन यह नया घान तो अच्छा होगा। एक घान बिगड़ा सो गया, लेकिन नया तो अच्छा होगा न? तब वे लोग क्या कहते हैं कि ‘यह जो घान है उसी को सुधारना है।’ अरे अब छोड़ भी। जाने 

दे न, नया भी बिगड़ जाएगा। यह तो घान भी गया और तेल भी गया।


प्रश्नकर्ता : आज जो बिगड़ा है, उसके ज़िम्मेदार आज हम नहीं है। वह तो पिछले जन्म का परिणाम है।


दादाश्री : हाँ, आज हम ज़िम्मेदार नहीं है। आज वह सत्ता औरों के हाथ में है। ज़िम्मेदारी हमारे हाथ में नहीं है न! इसमें परिवर्तन होने वाला नहीं है और बिना वज़ह हाय-हाय क्यों कर रहा है? लेकिन वहाँ तो फिर गुरु महाराज भी कहते हैं कि, ‘अगर ऐसा नहीं हुआ तो तुम्हें यहाँ आने ही नहीं दूँगा।’ तब वह क्या कहता है कि, ‘साहब, मुझे करना तो बहुत कुछ है लेकिन होता नहीं है, उसका क्या करूँ?’ अर्थात् नासमझी के कारण ऐसा सब चल रहा है।


प्रश्नकर्ता : यह तो प्रकृति एकदम से कुछ उल्टा-सीधा कर डालती है न, तब उसे भीतर ज़बरदस्त सफोकेशन (घुटन) होता है।


दादाश्री : अरे, यहाँ तक होता है कि पाँच-पाँच दिन तक नहीं खाते। अरे, गुनाह किसका और किसे मारता रहता है! पेट को किसलिए मारता है! गुनाह मन का है और पेट को मारता है। कहता है कि, ‘तुम्हें खाना नहीं खाना है’। तब वह क्या करे बेचारा? फिर शक्ति चली जाए न, बेचारे की। अगर उसने खाया हो, तो दूसरा कुछ काम कर पाएगा। इसलिए अपने लोग कहते हैं न कि ‘भैंसे के गुनाह का दंड भिश्ती को क्यों देते हो?’ गुनाह भैंसे का (मन का) है और इस भिश्ती का (देह का) बेचारे का क्या गुनाह है?


और बाहर झाड़-बुहार करने से क्या फायदा है? जो हमारी सत्ता में ही नहीं है न! फिर बिना वज़ह शोर मचाने का क्या अर्थ है? लेकिन अंदर का सारा कचरा बुहारना पड़ता है, अंदर का सारा धोना पड़ता है। यह तो बाहर का धो डालते हैं, गंगाजी जाएँ तो भी देह को 

बार-बार डुबकियाँ लगवाता हैं। अरे, देह को डुबकियाँ लगवाने से क्या होगा? मन को डुबकी लगवाओ न! मन को, बुद्धि को, चित्त को, अहंकार को, इन सभी को, पूरे अंत:करण को डुबोना है। इसमें साबुन भी कभी इस्तेमाल नहीं किया। फिर बिगड़ जाएगा या नहीं बिगड़ जाएगा?


जब तक उम्र छोटी हो, तब तक अच्छा चलता है। फिर दिन-ब-दिन बिगड़ता है और फिर कचरा जमा होता जाता है। इसलिए हमने क्या कहा कि तेरा आचरण बाहर रखता जा और ये नौ कलमें लेता जा। ये जो भी सभी झूठ है उसे बाहर रखता जा और इन नौ कलमों की भावना करता जा, तो अगला जन्म हो जाएगा उत्तम!


प्रश्नकर्ता : यह ‘ज्ञान’ प्राप्त नहीं किया हो, वे लोग भी इस प्रकार से आचरण में परिवर्तन ला सकते हैं न?


दादाश्री : हाँ, सभी परिवर्तन ला सकते हैं। सभी को यह बोलने की छूट है।


प्रश्नकर्ता : कुछ उल्टा हो जाए तो बाद में उसे धो डालने के लिए ये कलमें एक ज़बरदस्त उपाय है।


दादाश्री : यह तो बड़ा पुरुषार्थ है। अर्थात् महानतम विज्ञान हम प्रकाश में लाए हैं यह (हमने खुला किया है यह)! लेकिन अब लोगों को समझ में आना चाहिए न! इसलिए फिर अनिवार्य किया कि इतना तुम्हें करना है। भले ही समझ में नहीं आए, लेकिन इतना (नौ कलमों की दवाई) पी जा न!


प्रश्नकर्ता : अंदरूनी रोग खत्म हो जाएँगे।


दादाश्री : हाँ, खत्म हो जाएँगे। ‘दादा’ कहें कि ‘पढऩा’ तो बस सिर्फ पढऩा ही है, तो भी बहुत हो गया! यह तो पचाने हेतु 

नहीं है। यह तो पुड़िया घोलकर पी जाना और फिर आराम से घूमने जैसा है!


प्रश्नकर्ता : क्या ये सही है कि भाव करने से पात्रता बढ़ती है?


दादाश्री : भाव ही वास्तविक पुरुषार्थ है। अन्य सभी फिजूल (बिना काम) की बातें हैं। कर्तापद वह तो बंधनपद है और यह भाव छुड़ाने वाला पद है। ‘ऐसा करो, वैसा करो, फलाँ करो’, इसलिए फिर लोग बंध गए हैं न, उससे!


भावना फल देगी, अगले जन्म में


प्रश्नकर्ता : जब ऐसा व्यवहार हो जाए कि हमसे किसी के अहंकार का प्रमाण दुभाया गया, ऐसे समय यह कलम बोल सकते हैं कि किसी के भी अहम् का प्रमाण नहीं दुभाया जाए...?


दादाश्री : तब तो हमें ‘चंदूभाई’ से कहना कि, ‘भैया, प्रतिक्रमण करो, उसे दु:ख हुआ उसका।’ और अन्य छोटी-छोटी बातों में तो झंझट करना ही नहीं। बाकी, ऐसे किसी का अहम् दुभाया जाए, ऐसे भारी लक्षण नहीं हो। और थोड़ा सा दु:ख हो जाए तो हमें ‘चंदूभाई’ के पास प्रतिक्रमण करवाना चाहिए।


यह तो भावना करनी है। अभी और एक जन्म तो शेष रहा न, इसलिए ये भावनाएँ फल देंगी। तब तो आप भावनारूप ही हो गए होंगे। जैसी भावनाएँ लिखी हुई हैं वैसा ही वर्तन होगा, लेकिन अगले जन्म में! अभी बीज बोया है इसलिए आप कहें कि ‘लाइए, उसे भीतर से कुरेदकर खा जाएँ।’ तो वह नहीं चलेगा।


प्रश्नकर्ता : परिणाम इस जन्म में नहीं, अगले जन्म में आएगा?


दादाश्री : हाँ, अभी एक-दो जन्म शेष रहे हैं। इसके लिए यह 

बीज बोते हैं, इसलिए अगले जन्म में ‘क्लियर’ (स्वच्छ) आएगा। यह तो जिसे (अच्छे) बीज बोना हो उसके लिए है।


प्रश्नकर्ता : तो यह निरंतर यानी जब-जब व्यवहार हो जाए उस हिसाब से?


दादाश्री : नहीं, उस व्यवहार को और इस भावना को कुछ लेना-देना नहीं है। व्यवहार से क्या लेना-देना? व्यवहार तो निराधार है बेचारा! और यह भावना तो आधारित वस्तु है। ये भावनाएँ तो साथ आने वाली है और व्यवहार तो चला जाएगा।


प्रश्नकर्ता : लेकिन व्यवहार के आधार पर ही यह भावना की जा सकती है न?


दादाश्री : नहीं। व्यवहार से कोई लेना-देना नहीं है। भावना ही साथ आएगी। यह व्यवहार निराधार है, वह तो चला जाएगा। कितना भी अच्छा व्यवहार हो लेकिन वह भी चला जाएगा। क्योंकि वह संयोग प्राप्त हो चुका है जबकि यह भावना करनी है। जिसका संयोग प्राप्त होना अभी बाकी है।


प्रश्नकर्ता : लेकिन उस व्यवहार की वजह से खुद के भाव बदलते हैं, तब इस भावना का प्रयोग करके फिर से भाव परिवर्तन करना है न?


दादाश्री : लेकिन वह कुछ हेल्प नहीं करेगा। पूर्व में जितना किया होगा, वह आज हेल्प करता है। हाँ, ऐसा हो सकता है कि पूर्व में थोड़ा-बहुत किया हो तो ही इस जन्म में सारा परिवर्तन होता है।


प्रश्नकर्ता : अर्थात् पिछले जन्म के भाव के अनुसार ही परिणाम के रूप में आज का व्यवहार आता है?

दादाश्री : वही परिणाम आता है, दूसरा नहीं आता। भाव यानी बीज और द्रव्य यानी परिणाम। बाजरे का एक दाना बोयें तो इतनी बड़ी बाल आती है!


ये कलमें तो सिर्फ बोलनी ही हैं। प्रतिदिन भावना ही करनी है। यह तो बीज बोना है। बोने के बाद जब फल प्राप्त होता है, तब देख लेना। तब तक खाद डालते रहना। बाकी, इस व्यवहार में ऐसा कोई परिवर्तन लाना नहीं है, कुछ भी। और यह जो है, वह पुराना है वही है।


अर्थात् ये नौ कलमें क्या कहती हैं? ‘हे दादा भगवान! मुझे शक्ति दो।’ अब लोग क्या कहते हैं? ‘यह तो पालन की जा सके ऐसी नहीं है।’ लेकिन ये करने के लिए नहीं हैं। अरे, नासमझी की बातें क्यों करते हो! इस संसार में सभी ने कहा कि, ‘करो, करो, करो’। अरे, करने को होता ही नहीं है, समझने का ही होता है। और फिर ‘मैं ऐसा नहीं करना चाहता और (ऐसा जो हो गया) उसका मैं पछतावा करता हूँ’। ऐसे ‘दादा भगवान’ के पास माफ़ी माँगनी है। अब ‘यह नहीं करना है’ ऐसा कहा न, वहीं से आपका अभिप्राय अलग हो गया। फिर करता हो उसका हर्ज नहीं है। लेकिन अभिप्राय जुदा हुआ कि छूटा! यह मोक्षमार्ग का रहस्य है, वह जगत् के लक्ष्य में होता नहीं न!


प्रश्नकर्ता : लोग ‘डिस्चार्ज’ में ही परिवर्तन चाहते हैं, परिणाम में ही परिवर्तन लाना चाहते हैं ये लोग?


दादाश्री : हाँ। अर्थात् जगत् को यह लक्ष्य मालूम ही नहीं है, इसकी समझ ही नहीं है। मैं उसे अभिप्राय से मुक्त करना चाहता हूँ। अभी ‘यह गलत है’ ऐसा आपका अभिप्राय हो गया। क्योंकि पहले ‘यह सही है’ ऐसा अभिप्राय था और इसलिए संसार खड़ा रहा है और 

अब ‘यह गलत है’ ऐसा अभिप्राय हुआ, तो मुक्त हुआ। अब यह अभिप्राय किसी भी संयोग में फिर बदलना नहीं चाहिए!


ये नौ कलमें हर रोज़ बोलने से धीरे-धीरे किसी के साथ झगड़ा-टंटा कुछ भी नहीं रहेगा। क्योंकि खुद का भाव नहीं रहा है। अब जो ‘रिएक्शनरी’ (प्रत्याघाती) है, उतना ही शेष रह गया है। वह धीरे-धीरे कम होता जाएगा।


महात्माओं के लिए, वह चार्ज या डिस्चार्ज?


प्रश्नकर्ता : भाव और भावना, इन दोनों के बीच में क्या अंतर है?


दादाश्री : वे दोनों ‘चंदूभाई’ में आ गए! लेकिन आप सही कहते हैं, भाव और भावना में अंतर है।


प्रश्नकर्ता : भावना पवित्र होती है और भाव तो अच्छा भी होता और बुरा भी होता है।


दादाश्री : नहीं। भावना पवित्र होती है ऐसा नहीं है। भावना तो अपवित्र को भी लागू होती है। किसी का मकान जला देने की भावना होती है और किसी का मकान बना देने की भी भावना होती है। अर्थात् भावना का उपयोग दोनों ओर हो सकता है, लेकिन भाव वह चार्ज है और भावना डिस्चार्र्र्ज है।


हमें जो भीतर होता है कि मुझे ऐसा करना है, ऐसे जो भाव होते हैं, वह भी भावना है, वह भाव नहीं है। वास्तव में भाव वही है जो चार्ज होता है।


अर्थात् भावकर्म से यह संसार खड़ा हुआ है। हमसे कोई कार्य नहीं हो, फिर भी भाव तो ऐसा ही रखना। अपने यहाँ (अक्रम मार्ग 


(पृ.३७)


में) भाव को उड़ा दिया है। बाहर के लोगों को भावकर्म करना चाहिए। अर्थात् शक्ति माँगनी चाहिए। जिसे जो शक्ति चाहिए, वह शक्ति दादा भगवान के पास माँगनी चाहिए।


प्रश्नकर्ता : बाहर के, जगत् के जो लोग हैं, उन्हें ये शक्ति माँगनी चाहिए, तो अपने महात्मा जो शक्ति माँगते हैं, भावना करते हैं, वह किसमें जाता है?


दादाश्री : महात्मा जो माँगते हैं, वह डिस्चार्ज में है। क्योंकि भावना दो प्रकार की है, चार्ज और डिस्चार्ज दोनों। जगत् के व्यवहार में लोगों को भी भावना होती हैं और यहाँ हमें भी भावना होती हैं। लेकिन हमारी भावना डिस्चार्ज के रूप में है और उन्हें चार्ज-डिस्चार्ज दोनों रूप में होती हैं। लेकिन शक्ति माँगने में क्या नुकसान है?


प्रश्नकर्ता : बाहर के लोग नौ कलमों की शक्ति माँगे, तो वह भाव कहलाता है और महात्मा शक्ति माँगे, तो वह भाव नहीं कहलाता?


दादाश्री : बाहर के लोगों के लिए वह भाव कहलाता है और हमारे महात्माओं के लिए यह भावना है। बात सही है। वे भाव कहलाते हैं, चार्ज कहलाता है और महात्माओं के लिए डिस्चार्ज कहलाता है, भाव नहीं कहलाता।


भाव, एक्ज़ेक्ट डिज़ाइन अनुसार


प्रश्नकर्ता : इन नौ कलमों में जैसा कहा गया है, वैसी ही हमारी भावना है, इच्छा है, अभिप्राय भी है।


दादाश्री : ऐसा लगता ज़रूर है कि हमेशा से ऐसा ही कर रहा था, लेकिन वास्तव में वैसा है नहीं। इस तरफ का झुकाव है, यह बात सही है लेकिन वह झुकाव निश्चित रूप से इस प्रकार होना चाहिए। डिज़ाइनपूर्वक होना चाहिए। झुकाव तो होता ही है, साधु-संतों को 

परेशान नहीं करना है ऐसी इच्छा तो रहती ही है न! लेकिन वह डिज़ाइन के अनुसार होना चाहिए।


प्रश्नकर्ता : डिज़ाइन अनुसार यानी किस प्रकार, दादाजी?


दादाश्री : उसमें जो लिखा है उसके अनुसार, एक्ज़ेक्टनेस (यथार्थ रूप से)। बाकी वैसे तो मुझे साधु-संतों को परेशान नहीं करना है ऐसा होता है, फिर भी उन्हें परेशान करते ही हैं। उसका कारण क्या है? तब कहे, डिज़ाइन अनुसार नहीं है उसका। वह डिजाइन अनुसार होगा तो ऐसा नहीं होगा।


प्रश्नकर्ता : ये जो नौ कलमें हैं, उन्हें समझदारी से जीवन में लानी चाहिए?


दादाश्री : नहीं, ऐसे कुछ समझदारी से लाना नहीं है। हम क्या कहते हैं कि यह हमने जो कहा है ऐसे ही शक्ति माँगो सिर्फ। वह शक्ति ही आपको वहाँ एक्ज़ेक्टनेस में लाकर रख देगी। आपको समझदारी से नहीं करना है। ऐसा हो ही नहीं सकता, मनुष्य कर ही नहीं सकता। यदि समझदारी से करने जाए तो होने वाला नहीं है। कुदरत को सौंप देना। इसलिए ‘हे दादा भगवान! शक्ति दीजिए।’ शक्ति अपने आप प्रकट होगी। बाद में यथार्थ रूप आएगा।


यह तो बहुत ऊँची वस्तु है। लेकिन जब तक समझ में नहीं आता तब तक सब ऐसा ही!


मैंने ऐसा किसलिए कहा होगा कि शक्ति माँगना, शक्ति दो ऐसा? खुद डिज़ाइन नहीं कर सकता। मूल डिज़ाइन कैसे बना सकता है? अर्थात् (आज) यह इफेक्ट है। यह जो शक्ति माँगते हैं, वह कॉज़ है और इफेक्ट बाद में आएगी। वह इफेक्ट भी किसके द्वारा आती है? दादा भगवान के द्वारा प्रबंधित। इफेक्ट भगवान के थ्रु (द्वारा) आनी चाहिए।




(पृ.३९)


अर्थात् नौ कलमों के अनुसार शक्ति माँगते रहे तो अपने आप ही फिर नौ कलमों में रहेंगे। नौ कलमों में ही रहेंगे फिर, कई सालों बाद।


जगत् के संबंधों से मुक्त होने के लिए


प्रश्नकर्ता : ये जो नौ कलमें दी हैं वह विचार, वाणी और वर्तन की शुद्धता के लिए ही दी हैं न?


दादाश्री : नहीं, नहीं। अक्रम मार्ग में इसकी ज़रूरत ही नहीं है। ये नौ कलमें तो आपके अनंत अवतार के सबके साथ जो भी हिसाब बंधे हुए हैं, उन हिसाबों में से मुक्त होने के लिए दी हैं। आपके बहीखाते साफ करने के लिए दी हैं।


इसलिए ये नौ कलमें बोलने से तार छूट जाएँगे। लोगों के साथ जो तार जुड़े हुए हैं, उस ऋणानुबंध से मोक्ष अटका है। इसलिए इन ऋणानुबंधनों से छूटने के लिए ये नौ कलमें हैं।


इन्हें बोलने से आपके आज तक के जो दोष हुए हैं न, वे सारे ढीले हो जाएँगे। और फिर इसका परिणाम तो आएगा ही। सारे दोष जली हुई रस्सी के समान हो जाते हैं, फिर यों हाथ लगाते ही ढेर हो जाएँगे।


प्रश्नकर्ता : दोषों के प्रतिक्रमण करने के लिए हम नौ कलमें प्रतिदिन बोला करें तो उसमें से शक्ति मिलेगी क्या?


दादाश्री : आप नौ कलमें बोलें, वह अलग है और इन दोषों का प्रतिक्रमण करें, वह अलग है। जो दोष होते हैं, उसके प्रतिक्रमण तो रोज़ाना करने चाहिए।


अनंत अवतार से लोगों के साथ राग-द्वेष के जो हिसाब हुए 


(पृ.४०)


होते हैं, वे सारे ऋणानुबंध इन नौ कलमों को बोलने से छूट जाएँगे। यह प्रतिक्रमण है, बहुत बड़ा प्रतिक्रमण है। इन नौ कलमों में सारे संसार (जगत्) का प्रतिक्रमण आ जाता है। इन्हें अच्छी तरह करना। हम आपको दिखा देते हैं, फिर हम तो हमारे देश (मोक्ष) में चले जाएँगे न!


रही आजीवन वर्तना नौ कलमों की, दादा को


ऐसा है न, इस काल के हिसाब से लोगों में इतनी शक्ति नहीं है। जितनी शक्ति है उतना ही दिया है। इतनी भावना करेंगे उनका अगले जन्म में मनुष्यत्व नहीं जाएगा, इसकी गारन्टी देता हूँ। वर्ना आज अस्सी प्रतिशत मनुष्यत्व नहीं रहे ऐसा हो गया है।


हमारी इन नौ कलमें हैं न, उनमें उच्चतम भावनाएँ हैं। सारा सारांश इनमें समाया हुआ है। ये नौ कलमें हम आजीवन पालन करते आए हैं, यानी यह पूँजी है। अर्थात् यह हमारा रोज़मर्रा का माल है जो ज़ाहिर किया है। अंतत: लोगों का कल्याण हो उसकी खातिर। कई सालों से, चालीस-चालीस सालों से निरंतर ये नौ कलमें प्रतिदिन हमारे भीतर चलती ही रही हैं। जो लोगों के लिए मैंने जाहिर (बताई) की हैं।


प्रश्नकर्ता : आज तो हम ‘हे दादा भगवान! मुझे शक्ति दीजिए’ ऐसा करके बोलते हैं। तो ये नौ कलमें आप किसे संबोधित करते थे?


दादाश्री : वे ‘दादा भगवान’ नहीं होंगे, लेकिन कोई और नाम होगा। लेकिन नाम होगा ही। उन्हें ही संबोधित करके कहते थे। उन्हें ‘शुद्धात्मा’ कहो या चाहे जो कहो। वह उन्हें ही संबोधित करके कहते थे।


क्रमिक मार्ग के इतने बड़े शास्त्र पढ़ें या फिर सिर्फ नौ कलमें 


(पृ.४१)


बोलें तो भी बहुत हो गया! इन नौ कलमों में इतनी शक्ति भरी पड़ी हैं। इतनी ग़ज़ब की शक्ति है, लेकिन यह समझ में नहीं आता न! ये तो हम समझाएँ तब समझ में आएगा और इसकी कीमत समझ में आई है ऐसा कब कहूँ कि जब कोई मुझे आकर कहे कि ‘ये नौ कलमें मुझे बहुत अच्छी लगी’ और समझने जैसी है ये सारी नौ कलमें।


ये नौ कलमें किसी शास्त्र में नहीं हैं। लेकिन हम जिसका पालन करते हैं और जो हमेशा हमारे अमल में ही हैं, वही आपको करने के लिए देते हैं। हमारी जो वर्तना है उसी प्रकार ये कलमें लिखी गई हैं। इन नौ कलमों के अनुसार हमारा वर्तन होता है, फिर भी हम भगवान नहीं कहलाते। भगवान तो, जो भीतर हैं वही भगवान! बाकी, किसी मनुष्य से ऐसा वर्तन नहीं हो सकता।


चौदह लोक का सार है इतने में। ये नौ कलमें जो लिखी हैं, उसमें चौदह लोक का सार है। पूरे चौदह लोक का जो दही हो, उसे मथकर यह मक्खन निकालकर मैंने रखा है। इसलिए ये सभी कितने पुण्यवान हैं कि (अक्रम मार्ग की) लिफ्ट में बैठे-बैठे मोक्ष में जा रहे हैं! हाँ, बस इतनी शर्त है कि हाथ बाहर मत निकालना!


ये नौ कलमें तो किसी जगह होती ही नहीं। नौ कलमें तो पूर्ण पुरुष ही लिख सकते हैं। वे (आम तौर पर) होते ही नहीं न, वे हों तो लोगों का कल्याण हो जाए!


वीतराग विज्ञान का सार


यह भावना करते समय कैसा होना चाहिए? पढ़ते समय हर एक शब्द नज़र के सामने दिखना चाहिए। यदि ‘आप पढ़ते हैं’ ऐसा ‘दिखाई दे’ तब आप अन्य जगह पर मग्न (उलझे हुए) नहीं होते हैं। 


(पृ.४२)


यह भावना करते समय आप अन्यत्र नहीं होने चाहिए। हम एक क्षण के लिए भी अन्यत्र नहीं जाते। उसी मार्ग पर आपको भी आना पड़ेगा न? जिस जगह हम हैं वहीं पर! यह भावना करने से पूर्ण होते जाओगे। भावना तो इतनी ही करने योग्य हैं।


हाँ, यह भावना मन-वचन-काया की एकता से बोलो। इसलिए इसे अवश्य करना। इसलिए अब आप ये नौ कलमें तो अवश्य करना। ये नौ कलमें पूरे वीतराग विज्ञान का सार हैं! और प्रतिक्रमण-प्रत्याख्यान सभी उसमें समा गया हैं। ऐसी नौ कलमें किसी जगह नहीं निकली थी। जैसे यह ब्रह्मचर्य की पुस्तक नहीं निकली थी, उसी तरह ये नौ कलमें भी नहीं निकली थी। यदि ये नौ कलमें पढ़ें न और भावना करें न तो दुनिया में किसी के साथ बैर नहीं रहे, सभी के साथ मैत्री हो जाए। ये नौ कलमें तो सभी शास्त्रों का सार है।


- जय सच्चिदानंद


शुद्धात्मा के प्रति प्रार्थना 


(प्रतिदिन एक बार बोलें)


हे अंतर्यामी परमात्मा! आप प्रत्येक जीवमात्र में बिराजमान हैं, वैसे ही मुझ में भी बिराजमान हैं। आपका स्वरूप ही मेरा स्वरूप है। मेरा स्वरूप शुद्धात्मा है।


हे शुद्धात्मा भगवान! मैं आपको अभेद भाव से अत्यंत भक्तिपूर्वक नमस्कार करता हूँ।


अज्ञानतावश मैंने जो जो *  दोष किए हैं, उन सभी दोषों को आपके समक्ष ज़ाहिर करता हूँ। उनका हृदयपूर्वक बहुत पश्चाताप करता हूँ और आपसे क्षमा-याचना करता हूँ। हे प्रभु ! मुझे क्षमा कीजिए, क्षमा कीजिए, क्षमा कीजिए और फिर से ऐसे दोष नहीं करूँ, ऐसी आप मुझे शक्ति दीजिए, शक्ति दीजिए, शक्ति दीजिए।


हे शुद्धात्मा भगवान! आप ऐसी कृपा करें कि मुझे भेदभाव छूट जाएँ और अभेद स्वरूप प्राप्त हो। मैं आप में अभेद स्वरूप से तन्मयाकार रहूँ।


* जो जो दोष हुए हों, वे मन में ज़ाहिर करें।


प्रतिक्रमण विधि 


प्रत्यक्ष दादा भगवान की साक्षी में, देहधारी (जिसके प्रति दोष हुआ हो, उस व्यक्ति का नाम) के मन-वचन-काया के योग, भावकर्म-द्रव्यकर्म-नोकर्म से भिन्न ऐसे हे शुद्धात्मा भगवान, आपकी साक्षी में, आज दिन तक मुझसे जो जो * दोष हुए हैं, उसके लिए क्षमा माँगता हूँ। हृदयपूर्वक बहुत पश्चाताप करता हूँ। मुझे क्षमा कीजिए। और फिर से ऐसे दोष कभी भी नहीं करूँ, ऐसा दृढ़ निश्चय करता हूँ। उसके लिए मुझे परम शक्ति दीजिए।


** क्रोध-मान-माया-लोभ, विषय-विकार, कषाय आदि से किसी को भी दु:ख पहुँचाया हो, उस दोषो को मन में याद करें।


दादा भगवान फाउन्डेशन के द्वारा प्रकाशित हिन्दी पुस्तकें


  1. आत्मसाक्षात्कार


2.   ज्ञानी पुरुष की पहचान


3.   सर्व दु:खों से मुक्ति


4.   कर्म का सिद्धांत 


5.   आत्मबोध 


6.   मैं कौन हूँ ?


7.   पाप-पुण्य 


8.   भुगते उसी की भूल 


9.   एडजस्ट एवरीव्हेयर 


10.  टकराव टालिए 


11.  हुआ सो न्याय 


12.  चिंता 


13.  क्रोध


14.  प्रतिक्रमण (सं, ग्रं)


16.  दादा भगवान कौन ?


17.  पैसों का व्यवहार (सं, ग्रं)


19.  अंत:करण का स्वरूप


20.  जगत कर्ता कौन ?


21.  त्रिमंत्र


22.  भावना से सुधरे जन्मोंजन्म


23.  चमत्कार


24.  प्रेम


25.  समझ से प्राप्त ब्रह्मचर्य (सं, पू, उ)


28.  दान


29.  मानव धर्म


30.  सेवा-परोपकार


31.  मृत्यु समय, पहले और  पश्चात्


32.  निजदोष दर्शन से... निर्दोष


33.  पति-पत्नी का दिव्य व्यवहार (सं)


34.  क्लेश रहित जीवन


35.  गुरु-शिष्य


36.  अहिंसा


37.  सत्य-असत्य के रहस्य


38. वर्तमान तीर्थकर श्री सीमंधर स्वामी 


39.  माता-पिता और बच्चों का व्यवहार (सं)


40.  वाणी, व्यवहार में... (सं)


41.  कर्म का विज्ञान


42.  सहजता


43.  आप्तवाणी - 1


44.  आप्तवाणी - 2


45.  आप्तवाणी - 3


46.  आप्तवाणी - 4


47.  आप्तवाणी - 5


48.  आप्तवाणी - 6


49.  आप्तवाणी - 7


50.  आप्तवाणी - 8


51.  आप्तवाणी - 9


52.  आप्तवाणी - 13 (पू, उ)


54.  आप्तवाणी - 14 (भाग-1)


55.  ज्ञानी पुरुष (भाग-1)


  * दादा भगवान फाउन्डेशन के द्वारा गुजराती भाषा में भी कई पुस्तकें प्रकाशित हुई है। वेबसाइट www.dadabhagwan.org पर से भी आप ये सभी पुस्तकें प्राप्त कर सकते हैं।


  * दादा भगवान फाउन्डेशन के द्वारा हर महीने हिन्दी, गुजराती तथा अंग्रेजी भाषा में ‘‘दादावाणी’’ मैगेज़ीन प्रकाशित होता है।




संपर्क सूत्र


दादा भगवान परिवार


अडालज    :  त्रिमंदिर, सीमंधर सिटी, अहमदाबाद-कलोल हाईवे, 


              पोस्ट : अडालज, जि.-गांधीनगर, गुजरात - 382421


              फोन : 9328661166/9328661177


              E-mail : info@dadabhagwan.org


मुंबई         :  त्रिमंदिर, ऋषिवन, काजुपाडा, बोरिवली (E)


                   फोन : 9323528901






दिल्ली     :  9810098564 


कोलकता :  9830080820 


चेन्नई      :  7200740000 


जयपुर     :  8890357990 


भोपाल    :  6354602399


इन्दौर      :  6354602400


रायपुर     :  9329644433


पटना      :  7352723132


अमरावती :  9422915064


बेंगलूर    :  9590979099


हैदराबाद  :  9885058771


पूणे        : 7218473468


जलंधर    :  9814063043


चंडीगढ़   :  9780732237


कानपुर    : 9452525981


सांगली    :  9423870798


भुवनेश्वर   :  8763073111


वाराणसी  :  9795228541


U.S.A.   :   DBVI Tel. : +1 877-505-DADA (3232),


 Email : info@us.dadabhagwan.org 


U.K.      :   +44 330-111-DADA (3232)


Kenya   :   +254 722 722 063


UAE      :   +971 557316937


Dubai   :    +971 501364530


Australia:  +61 421127947


New Zealand :  +64 21 0376434


Singapore:  +65 81129229



  Website : www.dadabhagwan.org

PREAMBLE

The goals of the Open Font License (OFL) are to stimulate worldwide

development of collaborative font projects, to support the font creation

efforts of academic and linguistic communities, and to provide a free and

open framework in which fonts may be shared and improved in partnership

with others.



The OFL allows the licensed fonts to be used, studied, modified and

redistributed freely as long as they are not sold by themselves. The

fonts, including any derivative works, can be bundled, embedded, 

redistributed and/or sold with any software provided that any reserved

names are not used by derivative works. The fonts and derivatives,

however, cannot be released under any other type of license. The

requirement for fonts to remain under this license does not apply

to any document created using the fonts or their derivatives.



DEFINITIONS

"Font Software" refers to the set of files released by the Copyright

Holder(s) under this license and clearly marked as such. This may

include source files, build scripts and documentation.



"Reserved Font Name" refers to any names specified as such after the

copyright statement(s).



"Original Version" refers to the collection of Font Software components as

distributed by the Copyright Holder(s).



"Modified Version" refers to any derivative made by adding to, deleting,

or substituting -- in part or in whole -- any of the components of the

Original Version, by changing formats or by porting the Font Software to a

new environment.



"Author" refers to any designer, engineer, programmer, technical

writer or other person who contributed to the Font Software.



PERMISSION & CONDITIONS

Permission is hereby granted, free of charge, to any person obtaining

a copy of the Font Software, to use, study, copy, merge, embed, modify,

redistribute, and sell modified and unmodified copies of the Font

Software, subject to the following conditions:



1) Neither the Font Software nor any of its individual components,

in Original or Modified Versions, may be sold by itself.



2) Original or Modified Versions of the Font Software may be bundled,

redistributed and/or sold with any software, provided that each copy

contains the above copyright notice and this license. These can be

included either as stand-alone text files, human-readable headers or

in the appropriate machine-readable metadata fields within text or

binary files as long as those fields can be easily viewed by the user.



3) No Modified Version of the Font Software may use the Reserved Font

Name(s) unless explicit written permission is granted by the corresponding

Copyright Holder. This restriction only applies to the primary font name as

presented to the users.



4) The name(s) of the Copyright Holder(s) or the Author(s) of the Font

Software shall not be used to promote, endorse or advertise any

Modified Version, except to acknowledge the contribution(s) of the

Copyright Holder(s) and the Author(s) or with their explicit written

permission.



5) The Font Software, modified or unmodified, in part or in whole,

must be distributed entirely under this license, and must not be

distributed under any other license. The requirement for fonts to

remain under this license does not apply to any document created

using the Font Software.



TERMINATION

This license becomes null and void if any of the above conditions are

not met.



DISCLAIMER

THE FONT SOFTWARE IS PROVIDED "AS IS", WITHOUT WARRANTY OF ANY KIND,

EXPRESS OR IMPLIED, INCLUDING BUT NOT LIMITED TO ANY WARRANTIES OF

MERCHANTABILITY, FITNESS FOR A PARTICULAR PURPOSE AND NONINFRINGEMENT

OF COPYRIGHT, PATENT, TRADEMARK, OR OTHER RIGHT. IN NO EVENT SHALL THE

COPYRIGHT HOLDER BE LIABLE FOR ANY CLAIM, DAMAGES OR OTHER LIABILITY,

INCLUDING ANY GENERAL, SPECIAL, INDIRECT, INCIDENTAL, OR CONSEQUENTIAL

DAMAGES, WHETHER IN AN ACTION OF CONTRACT, TORT OR OTHERWISE, ARISING

FROM, OUT OF THE USE OR INABILITY TO USE THE FONT SOFTWARE OR FROM

OTHER DEALINGS IN THE FONT SOFTWARE.

